
Հայաստան. Հյուսիս–հարավ ճանապարհային միջանցքի զարգացման ծրագիր 
Մշակվել է ՀՀ Տրանսպորտի և կապի նախարարության (ՏԿՆ) կողմից՝ Ասիական զարգացման բանկի համար
Շրջակա միջավայրի վրա ազդեցության գնահատման և ուսումնասիրության շրջանակները փոխառուին պատկանող փաստաթուղթ է։ Սույնում արտահայտված տեսակետերը պարտադիր չէ, որ համընկնեն ԱԶԲ–ի Տնօրենների խորհրդի, ղեկավարության կամ անձնակազմի տեսակետերի հետ և կարող են նախնական բնույթ կրել։ 

A. Նախաբան
1. Բազմափուլ ֆինանսավորման գործիքի նկատմամբ կիրառելի պարտադիր պայմանները պահանջում են, որ ինչպես առաջին փուլի համար առաջարկված ենթածրագրերը, այնպես էլ հետագա փուլերի ենթածրագրերը հետևեն բնապահպանական գնահատման պատշաճ գործընթացի։ Հետագա բաղադրիչների գնահատումը Բնապահպանության նախարարության (ԲՆ), ՀՀ Բնապահպանական պետական տեսչության (ԲՊՏ) և ԱԶԲ–ի պահանջներին համապատասխան ապահովելու համար մշակվել է սույն Բնապահպանական գնահատման և ուսումնասիրության շրջանակները (ԲԳՈՒՇ)։ ԲԳՈՒՇ–ը պետք է ուղղորդի ՀՀ տրանսպորտի նախարարության (ՏԿՆ) Հայաստանի ավտոմոբիլային ճանապարհների տնօրինության (Հայավտոճան) ջանքերը «Հյուսիս–հարավ տրանսպորտային միջանցքի կառուցման ծրագրի» ԲՖԳ–ով ֆինանսավորվող ենթածրագրերի բնապահպանական գնահատումն իրականացնելու ուղղությամբ։ Սույն ԲԳՈՒՇ–ը սահմանում է հետևյալը.
· սույն ԲՖԳ–ի ներքո իրականացվող ենթածրագրերի փաստաթղթերի բնապահպանական փորձագիտական գնահատման ընդհանուր սկզբունքները, ընտրության չափանիշները և կազմակերպման և իրականացման ընթացակարգը,
· ենթածրագրերի փաստաթղթերի տեսակներին և դրանց ներկայացման ընթացակարգին բնապահպանական փորձագիտական գնահատման առումով ներկայացվող պահանջները և
· էկոլոգիապես վտանգավոր գործունեության տեսակների ցանկը, որոնք ենթածրագրի հաստատման փուլում ենթակա են պարտադիր ՇՄԱԳ–ի։
2. Իրականացման միջոցառումները հետևյալն են.
(i) ՏԿՆ–ն կգործի որպես Գործադիր մարմնի (ԳՄ)։ 

(ii) ՏԿՆ–ի գործունեությունը կվերահսկվի Ենթածրագրի ղեկավարման ՀՀ խորհրդի կողմից, որի մյուս հիմնական գործառույթները կներառեն ԲՖԳ ծրագրի ընդհանուր քաղաքականության և ռազմավարական ուղղվածության վերահսկումը, դրա կատարողականի ուսումնասիրությունն ու գնահատումը և այլ արտաքին աջակցության մարմինների հետ համակարգումը։ 
(iii) Յուրաքանչյուր առանձին ենթածրագրի համակարգման, իրականացման, դիտանցման և վարչարարության ամենօրյա գործողությունների ղեկավարման համար Հայավտոճանը կստեղծի Ծրագրի մշակման և կառավարման գրասենյակ (ԾՄԿԳ)։
(iv) ԾՄԿԳ–ի կազմում կլինի Ծրագրի իրականացման թիմ, որը, ի թիվս այլ փորձագետների, կունենա սոցիալական և բնապահպանական երաշխիքների գծով փորձագետներ։ 
B. Գնահատվող ենթածրագրերի ամփոփ նկարագիրը
3. Ներկայումս ընթացքի մեջ է ԲՖԳ–ով ֆինանսավորվող ենթածրագրերի որոշումը։ Առայժմ որոշվել է երկու փուլ. ա) Աշտարակից Երևան տանող ճանապարհի 4 երթևեկության գոտի ունեցող հատվածի պատվածքի թարմացում և Երևանից Արարատ տանող ճանապարհի երթևեկության անվտանգության բարելավում և բ) Աշտարակից Գյումրի տանող ճանապարհի 2 երթևեկության գոտի ունեցող 88 կմ հատվածի լայնացում՝ այն դարձնելով 4 երթևեկության գոտի ունեցող ճանապարհ, ինչպես նաև տեխնիկատնտեսական ուսումնասիրություն և հետագա փուլերի համար ենթածրագրերի մշակում, որոնք կբարելավեն սահմանների ենթակառուցվածքները և դրանց ընթացակարգերը, կբարեկարգեն հյուսիս–հարավ տրանսպորտային միջանցքի մնացած հատվածները և հնարավորության դեպքում կներառեն Գորիսից Կապան տանող նոր ճանապարհի շինարարությունը։
4. Հյուսիս–հարավ տրանսպորտային միջանցքի ծրագրի 1–ին փուլի շրջանակներում բարեկարգման համար առաջարկված ճանապարհային հատվածներն են Երևանից Աշտարակ և Երևանից Արարատ տանող ճանապարհները, որոնք միջանցքի մաս են կազմում։ Այս հատվածները գոյություն ունեցող 4 երթևեկության գոտիով ճանապարհներ են, որոնք գտնվում են կիսաչոր գոտում, որտեղ ճանապարհի երկայնքով մեկ կիլոմետրանոց գոտում չկան եզակի կամ խոցելի տարածքներ, անտառներ և պահպանվող տարածքներ և որտեղ շրջակա միջավայրի վրա ազդեցությունը կլինի ստանդրատ, ոչ էական և հեշտ կանխվող կամ մեղմացվող։ Հետևաբար ԱԶԲ–ն այս ճանապարհային հատվածը դասակարգել է որպես Կարգ Բ, որը պահանջում է միայն Նախնական բնապահպանական գնահատում (ՆԲԳ)։ ՆԲԳ հաշվետվությունը մշակվել է ԱԶԲ–ի Բնապահպանական քաղաքականությանը (2002թ.) և Բնապահպանական գնահատման ուղեցույցներին (2003թ.) համապատասխան և տեղադրվել է ԱԶԲ–ի կայքում 2009թ. սեպտեմբերի 7–ին։
5. 2–րդ և 3–րդ փուլերը սահմանվել են հայեցակարգորեն. հետագա փուլերը ևս կարող են քննարկվել, սակայն դրանք դեռևս չեն հասել սույն ԲԳՈՒՇ–ով կարգավորվող բնապահպանական գնահատման փուլին։
C. Բնապահպանական գնահատման և ուսումնասիրության նախադրյալները երկրում
6. Շրջակա միջավայրի պաշտպանությանը և բնապահպանական գնահատմանն առնչվող ներպետական օրենքները հետևյալն են.
(i) Օրենք շրջակա միջավայրի պաշտպանության սկզբունքների մասին, 1991թ.
(ii) Օրենք շրջակա միջավայրի վրա ազդեցության փորձաքննության մասին, 1995թ.
Այս երկու օրենքները ԲՆ կողմից կիրառվող հիմնական օրենքներն են։ Բնապահպանական օրենսդրության այլ կարևոր բաղադրիչներից են.
(iii) Հողային օրենսգիրքը, 1991թ., վերանայվել է 2001թ.
(iv) Ջրային օրենսգիրքը, 1992թ., վերանայվել է 2002թ.
(v) Բնության հատուկ պահպանվող տարածքների մասին օրենքը, 2006թ.
7. ԲՆ–ի՝ ՇՄԱԳ–ի և ենթածրագրերի հաստատման գործընթացում վարչական իրավասություններ ունեցող հիմնական բաժինները երկու պետական ոչ առևտրային կազմակերպություններ (ՊՈԱԿ) են. 

(i) «Բնապահպանական փորձաքննություն (ԲՓ)» ՊՈԱԿ–ը պատասխանատու է ՇՄԱԳ հաշվետվությունների և իրականացվելիք ենթածրագրերի ուսումնասիրության և հաստատման և անհրաժեշտության դեպքում՝ շրջակա միջավայրի պաշտպանության նպատակով պայմաններ ավելացման համար և
(ii) «Բնապահպանական պետական տեսչություն (ԲՊՏ)» ՊՈԱԿ–ը պատասխանատու է ենթածրագրերը քննելու համար՝ դրանց համապատասխանությունը ԲՓ–ի կողմից սահմանված պահանջներին և ենթածրագրի Բնապահպանական կառավարման պլանին (ԲԿՊ) և Դիտանցման ծրագրին ապահովելու նպատակով։ 

8. ՇՄԱԳ գործընթացը և ԲՊՏ-ի քննելու իրավասությունը բնապահպանական կառավարման սկզբունքներին համապատասխանությունն ապահովելու համար ԲՆ–ի կողմից օգտագործվող հիմնական գործիքներն են։
D. ԲՖԳ–ով ֆինանսավորվող ենթածրագրերի համար օգտագործվող հատուկ ընթացակարգեր
1. Պատասխանատվություններ և լիազորություններ
9. Իրականացնող և գործադիր մարմինների (համապատասխանաբար՝ Հայավտոճան և ՏԿՆ) պատասխանատվությունները ներառում են.
(i) ԲՆ–ի և այլ գերատեսչությունների հետ խորհրդակցելով՝ մշակել նախնական էկոլոգիական ստուգման հարցերի ցանկ և դասակարգել ենթածրագրերը։
(ii) Ենթածրագրերի բնապահպանական դասակարգման հիման վրա մշակել ՆԲԳ կամ ՇՄԱԳ ուսումնասիրությունների իրականացման տեխնիկական առաջադրանք։
(iii) Հանրային հրապարակման համար ՆԲԳ և ՇՄԱԳ հաշվետվությունների, ներառյալ ԲԿՊ և ՇՄԱԳ/ՆԲԳ ամփոփաթերթիկի կազմման համար վարձել բնապահպան խորհրդատու։ 

(iv) Ապահովել ՆԲԳ կամ ՇՄԱԳ մշակումը Կառավարության և ԱԶԲ–ի պահանջներին համապատասխան և տուժած անձանց պատշաճ կերպով խորհրդատվության տրամադրումը ԱԶԲ պահանջներին համապատասխան։
(v) Իրականացնել ՆԲԳ կամ ՇՄԱԳ, ՇՄԱԳ/ՆԲԳ ամփոփաթերթիկի և ԲԿՊ հաշվետվությունների ուսումնասիրություն՝ Կառավարության և ԱԶԲ–ի պահանջներին դրանց համապատասխանությունն ապահովելու համար։
(vi) ԲՆ–ից և կառավարության այլ պատկան մարմիններից ձեռք բերել անհրաժեշտ թույլտվությունները՝ ապահովելով ճանապարհի համապատասխան հատվածի վրա շինարարական աշխատանքների սկսումից առաջ կարգավորիչ մարմինների բոլոր անհրաժեշտ թույլտվությունների ձեռքբերումը։
(vii) ԱԶԲ–ին ներկայացնել ՆԲԳ–ն կամ ՇՄԱԳ–ը, ՇՄԱԳ/ՆԲԳ ամփոփաթերթը և ԲԿՊ հաշվետվությունները և փաստաթղթերը, եթե դրանք անհրաժեշտ են։ 

(viii) Ապահովել ԲԿՊ–ի, ներառյալ կապալառուի կողմից շինարարության փուլում իրականացվող ազդեցության մեղմացման համապատասխան միջոցառումների ներառումը մրցութային և պայմանագրային փաստաթղթերում։
(ix) Ապահովել ենթածրագրերի ՇՄԱԳ կամ ՆԲԳ և ԲԿՊ հաշվետվությունների հասանելիությունը կապալառուին։
(x) Ապահովել, որ կապալառուները հասկանան շինարարական գործունեության հետ կապված բնապահպանական խնդիրների մեղմացման իրենց պարտավորությունը։ 

(xi) Ապահովել և վերահսկել, որ ԲԿՊ–ն, ներառյալ բնապահպանական դիտանցման պլանը, պատշաճ կերպով իրականացվի։ 

(xii) Ենթածրագրի իրականացման փուլում չկանխատեսված բնապահպանական ազդեցությունների առաջացման դեպքում ԲՆ–ի, կառավարության այլ պատկան մարմինների և ԱԶԲ–ի հետ խորհրդակցությամբ մշակել և իրականացնել բնապահպանական արտակարգ ծրագիր։
(xiii) Իրականացման փուլում ենթածրագրի վերանայման անհրաժեշտության դեպքում վերանայել դրա բնապահպանական դասակարգումը, համապատասխանաբար փոփոխել այն և որոշել լրացուցիչ ՇՄԱԳ կամ ՆԲԳ ուսումնասիրության անհրաժեշտությունը։ Եթե դրանք անհրաժեշտ են, մշակել լրացուցիչ ՇՄԱԳ կամ ՆԲԳ տեխնիկական առաջադրանք և այդ ուսումնասիրության իրականացման համար վարձել բնապահպան խորհրդատու։
(xiv) ԲՆ–ին և ԱԶԲ–ին ներկայացնել կիսամյակային հաշվետվություններ ԲԿՊ–ների իրականացման մասին, ներառյալ բնապահպանական արտակարգ ծրագրի իրականացումը, եթե այդպիսին կա։
(xv) Շինարարության ավարտից երեք տարի հետո ԱԶԲ–ին ներկայացնել ենթածրագրի իրականացման ավարտի բնապահպանական դիտանցման հաշվետվություն, որը կամփոփի ենթածրագրի ընդհանուր բնապահպանական ազդեցությունները։ 
10. ԱԶԲ–ն պատասխանատու է հետևյալի համար.
(i) Ուսումնասիրել ԳՄ վերահսկողության ներքո մշակված ՇՄԱԳ և ՇՄԱԳԱ հաշվետվությունները,
(ii) Ուսումնասիրել ՆԲԳ և ՆԲԳԱ հաշվետվությունները, եթե դրանք պահանջում են ԱԶԲ–ի առանց առարկության հաստատումը,
(iii) Ձեռնարկել տարեկան բնապահպանական ուսումնասիրություններ Ա և Բ կարգի ենթածրագրերի համար և
(iv) ԱԶԲ կայքի միջոցով իրականացնել ՇՄԱԳԱ և ՆԲԳԱ հանրային հրապարակում (Բ կարգի ենթածրագրերի համար)։
2. Ենթածրագրերի ընտրության բնապահպանական չափանիշները
11. Հաշվի առնելով հետագա ենթածրագրերի պոտենցիալ բնապահպանական ազդեցությունը և ԱԶԲ–ի և ՀՀ Կառավարության համապատասխան բնապահպանական պահանջները՝ ՀՀ Կառավարությունը և ԱԶԲ–ն ենթատարածաշրջանային տրանսպորտային միջանցքի կառուցման ծրագրում ներառվող հետագա ենթածրագրերի ընտրության համար համաձայնության են եկել հետևյալ չափանիշների շուրջ.
(i) Ենթածրագրերը պետք է ներառեն միայն այնպիսի գործողություններ, որոնք հետևում են Կառավարության բոլոր համապատասխան կանոնակարգերին,
(ii) Ենթածրագրերը չպետք է անցնեն բնության պահպանվող տարածքներով, ազգային պարկերով, պետական արգելոցներով և ներպետական և միջազգային կանոնակարգերով սահմանված պահպանվող տարածքներով,
(iii) Ենթածրագրերը չպետք է անցնեն Կառավարության կողմից սահմանված էկոլոգիապես խոցելի և կարևոր տարածքներով կամ միջազգայնորեն կարևոր որևէ տարածքով (ինչպես, օրինակ, պահպանվող խոնավ տարածքները և մանգլի անտառները) և
(iv) Ենթածրագրերը պետք է հնարավորինս չներառեն այնպիսի հատվածներ, որոնք անցնում են ՅՈՒՆԵՍԿՈ–ի և Մշակույթի նախարարության կողմից սահմանված՝ մշակութային ժառանգություն հանդիսացող կամ հնագիտական տարածքներով։
3. Ենթածրագրերի բնապահպանական գնահատման ընթացակարգերը
12. ԱԶԲ–ն ճանապարհային ենթածրագրերը դասակարգում է բնապահպանական երկու կարգերի՝ Ա և Բ։ Զգալի բացասական բնապահպանական ազդեցություն ենթադրող ծրագրերը դասակարգվում են որպես կարգ Ա, և զգալի ազդեցություններին անդրադառնալու համար դրանց համար պահանջվում է ՇՄԱԳ։ Որոշ բացասական, սակայն կարգ Ա–ից ավել թույլ և/կամ պակաս կարևոր ազդեցություն ենթադրող ենթածրագրերը դասակարգվում են որպես կարգ Բ, և դրանց համար պահանջվում է ՆԲԳ՝ որոշելու համար ՇՄԱԳ պահանջող զգալի բնապահպանական ազդեցության հավանականությունը։ Եթե ՇՄԱԳ չի պահանջվում, ՆԲԳ–ն համարվում է վերջնական բնապահպանական հաշվետվությունը։ ԱԶԲ–ի Բնապահպանական քաղաքականությանը (2002թ.) և Բնապահպանական գնահատման ուղեցույցներին (2003թ.) համապատասխան կարգ Ա–ի ենթածրագրերի (ՇՄԱԳ և ՇՄԱԳԱ) և կարգ Բ–ի ենթածրագրերի (ՆԲԳ և ՆԲԳԱ) համար բնապահպանական գնահատման հաշվետվությունների մշակման ուղեցույցները բերված են սույն փաստաթղթի հետագա բաժիններում։ 

a. Նախնական ստուգում
13. Սույն ԲՖԳ ծրագրում ներառվող յուրաքանչյուր հետագա ենթածրագիր պետք է նախապես ստուգվի՝ ԱԶԲ–ի Արագ բնապահպանական գնահատման հարցերի ցանկի (ԱԲԳ) հիման վրա դրա բնապահպանական կարգը որոշելու համար։ ԱԲԳ–ի նմուշը բերված է Հավելված 1–ում: Դասակարգումը պետք է հիմնված լինի էկոլոգիապես ամենախոցելի բաղադրիչի վրա, ինչը նշանակում է, որ եթե ենթածրագրի մի մասը կարող է ենթադրել զգալի բացասական բնապահպանական ազդեցություն, ենթածրագիրը պետք է դասակարգվի որպես կարգ Ա՝ անկախ դրա այլ բաղադրիչների պոտենցիալ բնապահպանական ազդեցությունից։ Ընդհանուր առմամբ ենթածրագիրը պետք է դասակարգվի որպես «կարգ Ա», եթե.
(i) այն պարունակում է նոր ճանապարհի շինարարություն,

(ii) ազդեցությունների խորը ուսումնասիրության և մեղմացման միջոցառումների նախապատրաստման մանրամասն ուսումնասիրության միջոցով պետք է մշակել մեղմացման միջոցառումների բարդ համակարգ,

(iii) այն բացասական ազդեցություն կունենա էկոլոգիապես խոցելի տարածքների վրա, մասնավորապես եթե ենթածրագիրը տեղակայված է բնության պահպանվող տարածքներից, ազգային պարկերից, բուսաբանական այգիներից, միջազգային կարևորության տարածքներից (օրինակ՝ բնության և բնական ռեսուրսների պահպանության միջազգային միության (IUCN) կամ Ռամսարի տարածքներ) կամ ՅՈՒՆԵՍԿՈ–ի կողմից սահմանված մշակութային ժառանգություն հանդիսացող և հնագիտական տարածքներից 500 մետրից պակաս հեռավորության վրա և
(iv) անցնում է էկոլոգիապես խոցելի տարածքով (բլրապատ կամ լեռնոտ, անտառապատ տարածքով, գետաբերանով կամ կարևոր էկոլոգիական գործառույթ իրականացնող այլ տարածքով)։

14. Ճանապարհների բարեկարգում և վերականգնում ներառող այն ենթածրագրերը, որոնց չեն համապատասխանում վերը նշված կարգի կարգին, դասակարգվում են որպես կարգ Բ։
b. Նախնական փաստաթուղթ
15. Նախքան որևէ բնապահպանական ուսումնասիրություն իրականացնելը պետք է մշակել է բնապահպանական ուսումնասիրությունների ոլորտից, տվյալների հավաքագրման մեթոդներից և ուսումնասիրությունների ակնկալվող արդյունքներից բաղկացած նախնական փաստաթուղթ (scoping document)։ Կարգ Ա–ի ենթածրագրերի դեպքում նախքան մանրամասն բնապահպանական ուսումնասիրություն իրականացնելը նախնական փաստաթուղթը պետք է հաստատվի ԳՄ–ի կողմից։ Նախնական փաստաթուղթը պետք է շեշտը դնի ենթածրագրի տեղակայման, անցյալում գրանցված փորձի, ազդեցության հավանական աշխարհագրական և ժամանակային սահմանների և էականությունը գնահատելու համար օգտագործվող չափումների կամ շեմերի հիման վրա շրջակա միջավայրի այն բաղադրիչների որոշման վրա, որոնք հավանական է, որ զգալիորեն տուժեն ենթածրագրի իրականացման հետևանքով։ Նախնական փաստաթղթի մեջ պետք է ներառվի ուսումնասիրվող տարածքի տեղագրական քարտեզը, որտեղ պետք է նշված լինեն ենթածրագրի տեղակայման տարածքում գտնվող ճանապարհները, ջրաղբյուրները, բնակավայրերը և հնարավորության դեպքում՝ հողօգտագործումը։ Նախնական փաստաթղթի նմուշը բերված է Հավելված 2–ում։
c. Ելակետային պայմանների և ազդեցությունների որոշումը
1.
Նախնական ստուգման տվյալները և նախնական փաստաթուղթն ունենալու դեպքում դաշտային ուսումնասիրությունների պլանավորումը համեմատաբար հեշտանում է։ Այնումենայնիվ, այն պահանջում է բնապահպանական գնահատման փորձառու մասնագետի ներգրավումը։
2.
Առաջին քայլով ստեղծվում են ելակետային պայմաններ, որոնց համեմատ պետք է գնահատվեն բոլոր փոփոխությունները շրջակա միջավայրի այն բաղադրիչների համար, որոնց վրա ենթածրագիրը կարող է ազդել։ Դա սովորաբար իրականացվում է այցելելով ծրագրի իրականացման վայր և ուսումնասիրելով տվյալների տարածքային բազաները շրջակա միջավայրի բոլոր հասանելի բնութագրիչների համար, ինչպիսիք են տեղանքը, հողերը, գետերը, անտառները, պահպանվող տարածքները և հողօգտագործումը։ Դա նաև պետք է ներառի ֆոնային աղմուկի և օդի և ջրի որակի մասին տվյալների հավաքումը և վերլուծությունը։ Այս տվյալները պետք է հավաքվեն այնպես, որ դրանց աղբյուրը փաստաթղթերը կարդացող յուրաքանչյուր անձի համար հետագծելի լինի։ 

3.
Երկրորդ քայլով կանխատեսումներ են արվում շինարարական աշխատանքների և ճանապարհի շահագործման հետևանքով առաջացած հավանական փոփոխությունների վերաբերյալ՝ իրար կապելով պատճառները և հետևանքները, ինչպես, օրինակ, երթևեկության ծավալների փոփոխությունը, շարժակազմի և երթևեկության մոդելները օդի որակի և աղմուկի մակարդակի հետ։ Վերլուծությունը հեշտացնելու և արժանահավատություն ապահովելու համար այն վայրերը, որտեղ հավաքվում են ելակետային տվյալները և որտեղ իրականացվում է շարունակական դիտանցում, պետք է փաստաթղթերով հիմնավորված լինեն։ Չնայած ՇՄԱԳ–ի իրականացման ժամանակ խիստ գիտական մեթոդների հետևելը կարող է չափազանց ծախսատար և ժամանակատար լինել, պետք է գործադրել բոլոր ջանքերը ամբողջ ուսումնասիրությունը թափանցիկ և հետագծելի դարձնելու համար։
d. Հանրային խորհրդակցություններ/լսումներ
4.
Երրորդ քայլով խորհրդատվության և տեղեկությունների տրամադրման նիստի ժամանակ ներկայացվում են ենթածրագրի ազդեցությունների և օգուտների մասին հավաքած տվյալները՝ հիմնական շահառուներին և տուժած համայնքներին բացահայտված հարցերի մասին տեղեկացնելու և նրանց դիտողությունները ստանալու համար։ Կարգ Ա–ի ենթածրագրերի համար ՇՄԱԳ–ի իրականացման ժամանակ պահանջվում է առնվազն երկու խորհրդակցություն.
(i) առաջինը՝ որպես նախնական փաստաթղթի մշակման փուլի մաս՝ ենթածրագրերը սահմանելու և այլընտրանքային տարբերակների տեսքով հետադարձ կապ ստանալու համար և
(ii) երկրորդը՝ ԲԿՊ–ի նախագծի մշակւմից հետո և նախքան ԱԶԲ–ի կողմից վարկի հաստատումը։
5.
Հանրային խորհրդակցությունները ներառում են պլանավորված խորհրդակցությունից 50–ից 60 օր առաջ մարզային և հանրապետական լրագրերում տրված հայտարարությունները, որոնք պետք է պարունակեն ենթածրագրի, դրա իրականացման վայրի ամփոփ նկարագիրը և կոնկրետ կոնտակտային տվյալներ (ներառյալ հեռախոսի համարը): Հաճախ ստեղծվում է ենթածրագրի կայք, և հայտարարության մեջ կայքին հղում է տրամադրվում։ Ավելին՝ պաշտպանը խորհրդատուի հետ համատեղ պետք է պատրաստի կարևոր մասնակիցների ցուցակը և ուղարկի նրանց երկու խորհրդակցությունների ամսաթվերը պարունակող սովորական կամ էլեկտրոնային նամակ–հրավերներ։
6.
Խորհրդակցությունների համար պետք է պատրաստվեն հանդիպումների նոթեր և հաճախման թերթիկներ, որոնք պետք է ներառվեն ՇՄԱԳ փաստաթղթերի մեջ։
7.
Կարգ Բ–ի ծրագրերի համար վերը նկարագրված համարյա բոլոր պահանջները նույնն են, բացառությամբ մեկի՝ պահանջվում է միայն մեկ խորհրդակցություն, որը սովորաբար տեղի է ունենում ԲԿՊ մշակման ժամանակ։
e. Բնապահպանական կառավարման պլանի մշակումը
8.
Չորրորդ քայլով մշակվում է ԲԿՊ–ն, որը բնապահպանական գնահատման ամենակարևոր արդյունքն է։ ԲԿՊ–ն պետք է լինի պրակտիկ, կոնկրետ և համակարգված, որպեսզի հեշտորեն նպաստի կապալառուների և պաշտպանների կողմից մեղմացման և դիտանցման գործողությունների իրականացմանը և որպեսզի կազմի մրցութային և պայմանագրային փաստաթղթերի բնապահպանական դրույթների հիմքը։ Յուրաքանչյուր մեղմացման միջոցառում պետք է համապատասխան դիտանցման միջոցառում ներառի։
9.
Լավ ԲԿՊ–ները ոչ միայն սահմանում են ազդեցության աղբյուրը, ազդեցությունը կենսաֆիզիկական միջավայրի վրա և ձեռնարկվելիք դիտանցման միջոցառումները, այլ նաև՝ թե երբ, ինչ հաճախականությամբ և ում կողմից պետք է իրականացվի յուրաքանչյուր մեղմացման և դիտանցման միջոցառումը։ Դա վերաբերում է ՇՄԱԳ–երին և ՆԲԳ–երին։
10.
Հայավտոճանի ԾՄԿԳ–ից պահանջվում է վերանայել և թարմացնել ԲԿՊ–ն կապալառուի նշանակվելուն և աշխատանքների սկսման ամսաթիվը հայտնի դառնալուն պես և դրանից հետո պարբերաբար՝ անհրաժեշտության դեպքում։
f. ԲԿՊ իրականացման համար ինստիտուցիոնալ կարողությունների գնահատումը
11.
Հինգերորդ քայլով հստակեցվում են ազգային և ենթազգային մակարդակներում այն մարմինները և գերատեսչությունները, որոնք կարող են ներգրավված լինել մեղմացման և դիտանցման միջոցառումների իրականացման և վերահսկողության, ինչպես նաև ԲԿՊ ընդհանուր կառավարման մեջ՝ շինարարության նախնական փուլից մինչև շահագործման փուլ։ ԲԿՊ–ն նաև օգտակար է նրանով, որ այն սահմանում է մեղմացման և դիտանցման բոլոր միջոցառումներում ներգրավված հիմնական իրականացնող և վերահսկող մարմինները (Հայավտոճան, ՏԿՆ և ԲՆ և դրանք մարզային/տարածաշրջանային գրասենյակները)։ Հիմնականում հարցազրույցների մոտեցումն օգտագործող գնահատումը պետք է կարճ և կոնկրետ լինի՝ ակնհայտ բացթողումների հիման վրա բացահայտելով կարիքները, ինչպիսիք են միջազգային մակարդակի գնահատումներում փորձի բացակայությունը կամ ԲԿՊ–ների մշակման և իրականացման փորձի բացակայությունը։ Մանրամասն հարցազրույցների արդյունքում համարյա միշտ աջակցության կարիք ունեցողներն իրենք են բացահայտում իրենք կարիքները։ Եվ վերջապես՝ կարիքները գնահատվում են ավելի երկարաժամկետ կարողությունների ստեղծման և կարճաժամկետ վերապատրաստման և սեմինարների առումով՝ իրատեսական բյուջետային սահմանափակումների համեմատ, և առաջարկվում է կարողությունների ստեղծման և վերապատրաստման ծրագիր։ Քանի որ կապալառուները կարևոր դեր են խաղում ԲԿՊ–ի իրականացման մեջ, պետք է գնահատվեն նաև նրանց հմտությունները անվտանգության միջոցառումների առումով՝ դրանք հզորացնելու նպատակով։
g. Մեղմացման, դիտանցման և վերապատրաստման ծախսերի գնահատումը
12.
Վեցերորդ քայլով հաշվարկվում են մեղմացման և դիտանցման յուրաքանչյուր միջոցառման ծախսերը, ինչպես նաև ստեղծվում են ինստիտուցիոնալ կարողություններ։ Ծախսերի նախահաշվի մանրամասները պետք է համակարգված լինեն և ներառեն դրույքաչափեր և միավորի արժեքներ, ինչպես նաև նշում այնպիսի գործողությունների մասին, որոնք, բնապահպանական համարվելով, որպես կանոն գտնվում են այլ բյուջետային տողերում, օրինակ՝ շեպի կայունացում, անտառվերականգնում, վառելիքի օգտագործման և պահեստավորման արձանագրություններ և աշխատանքների իրականացման վայրի թափոնների կառավարում։
h. Հաշվետվությունների հանձնում
13.
Յոթերորդ քայլով հանձնարարված ձևաչափով և մանրամասնության մակարդակով մշակվում է գնահատման փատաթուղթ։ ՇՄԱԳ/ՇՄԱԳԱ և ՆԲԳ/ՆԲԳԱ հաշվետվությունների կազմման նմուշները բերված են Հավելվածներ 3–ից 6-ում և տեղադրված են ԱԶԲ–ի կայքում՝ www.adb.org/documents/guidelines/environmental_assessment/default.asp։
E. Համապատասխանությունը ԱԶԲ–ի բնապահպանական քաղաքականությանը. ընդհանուր ուսումնասիրություն
14.
Հայավտոճանը, ՏԿՆ–ն և ԲՆ–ն պատասխանատու են յուրաքանչյուր համապատասխան հանձնարարականի ներքո բոլոր ենթածրագրերի համար բնապահպանական ընդհանուր ուսումնասիրություն ձեռնարկելու և շրջակա միջավայրի վրա ազդեցության մեղմացման միջոցառումների իրականացումը դիտանցելու համար։ Ընդհանուր ուսումնասիրության հաշվետվությունը, ինչպես նաև ԲԿՊ–ի իրականացման դիտանցումը (որը նկարագրվում է տարեկան հաշվետվության մեջ) պետք է կանոնավոր կերպով գրանցվի։ Բոլոր ենթածրագրերի համար բնապահպանական ընդհանուր ուսումնասիրություն իրականացնելու համար բոլոր փաստաթղթերը պետք է անհրաժեշտ կերպով հասանելի լինեն ԱԶԲ–ի համար։ 

15.
ԲԿՊ–ն պետք է ընդհանուր ենթածրագրի դիտանցման և վերահսկողության մաս կազմի և պետք է իրականացվի կապալառուի կողմից՝ վերահսկողության խորհրդատուի և ԾՄԿԳ–ի վերահսկողությամբ։ ԲԿՊ–ի մշակման և իրականացման առումով գրանցված առաջընթացը պետք է ներառվի ենթածրագրի առաջընթացի մասին պարբերական հաշվետվություններում։ ՇՄԱԳ–երում կամ ՆԲԳ–երում և ԲԿՊ–երում սահմանված հատուկ դիտանցման միջոցառումները պետք է իրականացվեն կապալառուների կողմից և դիտանցվեն ԾՄԿԳ–ի կողմից։ Հայավտոճանը պետք է ԱԶԲ–ին հաշվետվություններ ներկայացնի ԲԿՊ–ի իրականացման մասին յուրաքանչյուր վեց ամիսը մեկ կարգ Ա–ի ենթածրագրերի և կարգ Բ–ի որոշ ենթածրագրերի համար, և յուրաքանչյուր տարին մեկ՝ կարգ Բ–ի մնացած ենթածրագրերի համար։
Կարգ Բ–ի՝ բնապահպանական տեսանկյունից խոցելի ենթածրագրերը ներառում են այն ենթածրագրերը, որոնք մոտ են գտնվում բնապահպանական տեսանկյունից խոցելի վայրերին կամ ներառում են անտառահատում, կենսաբազմազանության կորուստ, ոչ կամավոր տարաբնակեցում, թունավոր և վտանգավոր նյութերի մշակում, օգտագործում կամ հեռացում կամ գործողություններ, որոնք կարող են արտաքին շահառուների մեծ խմբի համար մտահոգություն առաջացնել։
16.
ԾՄԿԳ–ն բնապահպան խորհրդատուների աջակցությամբ պետք է ուսումնասիրի յուրաքանչյուր ենթածրագրի ՆԲԳ–ն և ՇՄԱԳ–ը և համապատասխան ԲԿՊ–ն՝ ապահովելու համար այդ փաստաթղթերում առաջարկված մեղմացման միջոցառումների և դիտանցման պլանների համապատասխանությունը ԱԶԲ–ի և Կառավարության պահանջներին։ Ըստ իր առաքելությունների ընթացքում մշակած հաշվետվությունների և կատարած ուսումնասիրությունների՝ ԱԶԲ–ն Կառավարության հետ խորհրդակցությամբ հաստատում է այդ համապատախանությունը։ Այդ նպատակի համար ԾՄԿԳ–ն ապահովում է ցանկացած ենթածրագրի մասին տեղեկատվության հասանելիությունը ԱԶԲ–ին։ Ցանկացած ԲԿՊ–ի իրականացման մասին տեղեկատվությունը, ինչպես նաև համապատասխանությունը բնապահպանական և սոցիալական երաշխիքներին, կանոնավոր կերպով գրանցվում է և ներկայացվում ԱԶԲ–ին որպես առաջընթացի մասին կանոնավոր հաշվետվությունների մաս։ 

F. Հանրային հրապարակում
17.
Հայավտոճանը պատասխանատու է ապահովելու, որ բնապահպանական գնահատման բոլոր փաստաթղթերը, ներառյալ բնապահպանական ընդհանուր ուսումնասիրությունը և դիտանցման փաստաթղթերը, իր իսկ պատասխանատվության ներքո պատշաճ և կանոնավոր կերպով պահվեն որպես յուրաքանչյուր ենթածրագրի մասին գրանցումների մաս։ Բոլոր բնապահպանական փաստաթղթերը ենթակա են հանրային հրապարակման։ Այս փաստաթղթերը պահանջվելու դեպքում պետք է հասանելի դարձվեն հասարակության համար։ Կարգ Ա–ի ենթածրագրերի և Կարգ Բ–ի որոշ ենթածրագրերի առկայության դեպքում ՇՄԱԳ/ՆԲԳ ամփոփաթերթիկը պետք է ենթածրագրի հաստատումից առաջ առնվազն 120 օրվա ընթացքում տեղադրվի ԱԶԲ–ի կայքում։ ՆԲԳ/ՆԲԳԱ–ն նախքան հրապարակումը պետք է վերանայվեն ԱԶԲ–ի կողմից։ Հայավտոճանը նաև պետք է ապահովի հանրային խորհրդակցությունների, հատկապես՝ ենթածրագրի իրականացման հետևանքով տուժած մարդկանց հետ խորհրդակցությունների պատշաճ իրականացումը ՆԲԳ կամ ՇՄԱԳ մշակման ժամանակ և դրանց համապատասխությունը ԱԶԲ–ի պահանջներին։
G. Կադրային ապահովման պահանջները և բյուջեն
18.
Հայավտոճանը և ՏԿՆ–ն պետք է ճարտարագիտական նախագծման խորհրդատուների թիմ ներգրավեն բնապահպան խորհրդատուների՝ յուրաքանչյուր ենթածրագրի համար սույն ԲԳՈՒՇ–ին համահունչ բնապահպանական գնահատման հաշվետվություներ մշակելու համար։ Խորհրդատուներին ներկայացված տեխնիկական առաջադրանքը բյուջեի հետ միասին բերված է Հավելված 7–ում։Յուրաքանչյուր ՆԲԳ և ՇՄԱԳ մշակման հաշվարկային արժեքը համապատասխանաբար մոտ 100,000 և 160,000 ԱՄՆ դոլար է։ Յուրաքանչյուր ենթածրագրի համար բնապահպանական դիտանցման և մեղմացման միջոցառումների իրականացման նպատակով պետք է տրամադրվի պատշաճ ֆինանսավորում։ 

Արագ բնապահպանական գնահատման (ԱԲԳ) հարցերի ցանկ
Ավտոճանապարհներ և մայրուղիներ
	Ցուցումներ.
· Սույն ցանկը պետք է մշակվի ենթածրագրի բնապահպանական դասակարգմանն աջակցելու համար։ Այն պետք է կցվի բնապահպանական դասակարգման ձևին, որը պետք է մշակվի և հանձնվի Տարածաշրջանային և կայուն զարգացման բաժնի Համապատասխանության հարցերով ղեկավարին։
· Սույն ցանկը պետք է լրացվի Տարածաշրջանային բաժնի բնապահպանի աջակցությամբ։
· Սույն ցանկը շեշտը դնում է բնապահպանական հարցերի և մտահոգությունների վրա։ Սոցիալական հայեցակետերը պատշաճ կերպով հաշվի առնելու համար տես՝ ԱԶԲ–ի հարցերի ցանկերը և տեղեկատուները հետևյալի մասին. ա) ոչ կամավոր տարաբնակեցում, բ) տեղաբնիկներին առնչվող հարցերի պլանավորում, գ) աղքատության հաղթահարում, դ) մասնակցության ապահովում և ե) գենդերային և զարգացման հարցեր։
· Հարցերին պետք է պատասխանել «առանց մեղմացման միջոցառումների իրականացման» դեպքի համար։ Այս հարցաթերթիկի լրացման նպատակն է՝ բացահայտել պոտենցիալ ազդեցությունները։ «Նշումների» սյունակը պետք է օգտագործել ակնկալվող մեղմացման միջոցառումների նշման համար։


Երկիր/ենթածրագրի անուն.
Հայաստան /[Ենթածրագրի անուն]
Ոլորտը.
Ավտոճանապարհներ և մայրուղիներ
Իրականացվել է / ամսաթիվը
[Բնապահպանի (բնապահպանների) անունը (անունները)], [ամսաթիվը] 
	Նախնական ստուգման հարցեր
	Այո
	Ոչ
	ՆՇՈՒՄՆԵՐ

	A.
ենթածրագրի տեղակայման վայրը
արդյոք ենթածրագրի իրականացման վայրը հետեվյալից որեվէ մեկի մոտ կամ մեջ է գտնվում
բնապահպանական տեսանկյունից ԽՈՑԵԼԻ տարածքներ
	
	
	

	· մշակութային ժառանգություն հանդիսացող տարածքներ
	
	
	

	· Պահպանվող տարածքներ
	
	
	

	· խոնավ տարածքներ
	
	
	

	· մանգլի անտառներ
	
	
	

	· գետաբերանածոցեր (էստուարՆԵՐ)
	
	
	

	· Պահպանվող տարածքների բուֆերային գոտի
	
	
	

	· կենսաբազմազանության պահպանման հատուկ տարածքներ
	
	
	

	B.  պոտենՑԻալ բնապահպանական ազդեցություններ
արդյոք Ենթածրագիրը կհանգեցնի հետեվյալից որեվէ մեկին.
	
	
	

	· ոտնձգություններ պատմական/մշակութային վայրերում, լանդշաֆտի աղավաղում ճանապարհային լիցքի, փորվածքների, հետլիցքի կամ քարհանքերի շահագործման հետևանքով
	
	
	

	· ոտնձգություններ կարևոր էկոլոգիական վայրերի նկատմամբ (օրինակ՝ խոցելի և պահպանվող տարածքներ)
	
	
	

	· ճանապարհների հետ հատվող ջրային ուղիների մակերեսային ջրերի հիդրոլոգիայի փոփոխություն, որը շինարարության իրականացման վայրում հողի էրոզիայի աճի հետևանքով ճյուղավորումներում առաջացնում է նստվածքագոյացումներ
· 
	
	
	

	· մակերեսային ջրերի որակի վատացում բանվորների բնակավայրերից տիղմի լվացման և հոսքաջրերի և շինարարության մեջ օգտագործվող քիմիկատների հետևանքով
	
	
	

	· աշխատանքների իրականացման վայրում օդի աղտոտման ավելացում՝ քարերի փշրման, կտրման և լիցքի և ասֆալտի մշակման ժամանակ քիմիկատների օգտագործման հետևանքով
	
	
	

	· աղմուկ և վիբրացիա պայթեցման և այլ շինարարական աշխատանքների հետևանքով
	
	
	

	· մարդկանց տեղափոխում կամ ոչ կամավոր տարաբնակեցում
	
	
	

	· այլ սոցիալական մտահոգություններ, որոնք առնչվում են ենթածրագրի իրականացման վայրում կենսապայմանների անհարմարություններին, որոնք կարող են վերին շնչառական ուղիների հիվանդություններ և սթրես առաջացնել
	
	
	

	· գոյություն ունեցող ճանապարհների մոտ նոր շինարարության իրականացման դեպքում մեքենա վարելու համար վտանգավոր պայմաններ
	
	
	

	· շինարարության իրականացման վայրերում վատ սանիտարահիգիենիկ պայմաններ և պինդ թափոնների հեռացում, և հավանաբար՝ վարակիչ հիվանդությունների փոխանցում բանվորներից տեղի բնակչությանը
	
	
	

	· մոծակների կողմից տարածվող հիվանդությունների համար ժամանակավորապես բարենպաստ միջավայրի ստեղծում
	
	
	

	· հողի օտարման գոտում բնակվող մարդկանց տարահանում և բռնի տարաբնակեցում
	
	
	

	· փոխադրումների ծավալի աճի հետ կապված պատահարների ռիսկի մեծացում, որը հանգեցնում է թունավոր նյութերի պատահական արտանետման և կյանքի կորստի
	
	
	

	· երթևեկության ծավալների հետևանքով աղմուկով աղտոտման և օդի աղտոտման ավելացում
	
	
	

	· նավթի, յուղի և վառելիքի և ճանապարհն օգտագործող փոխադրամիջոցների կողմից օգտագործվող այլ նյութերի արտանետումից ջրի աղտոտման ռիսկի ավելացում
	
	
	


ՆԱԽՆԱԿԱՆ ՓԱՍՏԱԹՂԹԻ (SCOPING DOCUMENT) ՆՄՈՒՇ 
«Աջարիայի շրջանցիկ ճանապարհների կառուցման ենթածրագրի» ՇՄԱԳ–ի նախնական շրջանակ
Ա.
Նախաբան
1.
Սույն նախնական շրջանակը մշակվել է Աջարիայի շրջանցիկ ճանապարհների կառուցման ենթածրագրի համար շրջակա միջավայրի վրա ազդեցության մանրամասն գնահատման (ՇՄԱԳ) համար՝ ԱԶԲ-ի Բնապահպանական քաղաքականության (2002թ.) և Բնապահպանական գնահատման ուղեցույցների (2003թ.) և տվյալ ոլորտին առնչվող ՀՀ օրենքների ու կանոնակարգերի համաձայն: Ենթածրագիրը ներառում է կառուցման նոր աշխատանքներ և ճանապարհների, կամուրջների, վերգետնյա անցումների, թունելների և պաշտպանիչ կառույցների ընդլայնում: Ուսումնասիրության արդյունքում պետք է բացահայտվեն նախագծման (տարբեր ուղեգծումների համար), շինարարության և շահագործման ընթացքում ենթածրագրում ներառված շրջանների նյութական, էկոլոգիական, սոցիալական, մշակութային և տնտեսական ռեսուրսների վրա հնարավոր բնապահպանական ազդեցությունները: Բնապահպանական կառավարման և դիտանցման պլանի հետ միասին պետք է մշակվի ՇՄԱԳ հաշվետություն, որը պետք է անդրադառնա բացահայտված բնապահպանական բոլոր ազդեցություններին՝ համաձայն Գծապատկեր 1-ում ներկայացված պլանի: Ուսումնասիրությունը պետք է իրականացվի Խորհրդատուի կողմից, և ՇՄԱԳ հաշվետվության նախագիծը պետք է ներկայացվի Ենթածրագրի վերջնական հաշվետվության հետ մեկտեղ:

Բ.
Աշխատանքի ոլորտը
1.
Ելակետային ուսումնասիրություններ
ա)
Արդյունք 1. Հուշագիր ՀՀ իրավական և վարչական ընթացակարգերի մասին
2. Գործողություն 1.1. Բնապահպանական օրենսդրությանը, կանոնադրական կարգադրություններին, ենթաօրենսդրական ակտերին և այլնին առնչվող կարևոր տեղեկությունների հավաքում ու ուսումնասիրում՝ կապված ՀՀ իշխանությունների կողմից ՇՄԱԳ հաշվետվության մշակման և հաստատման հետ, ինչպես նաև հուշագրի կազմում։ Հուշագրում պետք է նաև հաշվի առնվեն ԱԶԲ-ի՝ Կարգ Ա-ի ենթածրագրի մասով ուղեցույցների պահանջները:

3. Գործողություն 1.2. Համապատասխան իրավական և վարչական ընթացակարգերը քննարկելու նպատակով նախարարությունների՝ շրջակա միջավայրի, բնական ռեսուրսների, մշակույթի պահպանության, հնագիտության համար պատասխանատու ավագ աշխատակազմի հետ մի շարք հանդիպումների անցկացում: Քննարկումները նաև ներառում են այնպիսի հարցեր, ինչպիսիք են ՇՄԱԳ-ի՝ ՀՀ իշխանությունների կողմից հետագա հաստատման կամ չհաստատման համար հիմքերը և ՇՄԱԳ-ի հրապարակումը, օդին, աղմուկին, ջրին, թափոններին և վայրի կենդանական ու բուսական աշխարհին վերաբերող բնապահպանական այլ կարևոր օրենքների, կանոնակարգերի, նորմերի և ստանդարտների ուսումնասիրություն: 

4. Գործողություն 1.3. Քննարկումներ ՏԿՆ-ի Հայավտոճանի հետ՝ ՀՀ կիրառելի օրենքներին և կանոնակարգերին համապատասխան կառուցման թույլտվությունների և բնապահպանական պահանջներին համապատասխանության մասին հավաստագրերի տրման վերաբերյալ:

բ)
Արդյունք 2. Ելակետային գնահատման պատրաստում
5.
Գործողություն 2.1. Ենթածրագրի և Համաշխարհային բանկի, ՃՄՀԳ–ի, ՎԶԵԲ-ի և ՀՄԿ-ի ֆինանսավորմամբ իրականացված այլ ճանապարհային ենթածրագրերի նախնական տեխնիկատնտեսական ուսումնասիրության արդյունքում կազմված հաշվետվությունների և դաշտային ուսումնասիրության արդյունքում հավաքված տվյալների ուսումնասիրում:

6.
Գործողություն 2.2. Ենթածրագրում ներառված ճանապարհների երկարությամբ շրջակա միջավայրի վիճակի մասին ելակետային տեղեկությունների հավաքում և հետագա մանրամասն ուսումնասիրության կարիք ունեցող բնապահպանական բաղադրիչների բացահայտում։ Ելակետային գնահատումը պետք է իրականացվի երկրորդական աղբյուրներից ստացված մատչելի տեղեկատվության, աշխատանքների վայր այցելությունների, նմուշառման և բնապահպանական դիտանցման հիման վրա, որի մեջ պետք է մտնի ներառյալ, բայց ոչ բացառապես հետևյալը.

(i)
Նյութական ռեսուրսներ. տեղագրություն, կլիմա, հողեր, երկրաբանություն, հողօգտագործում, առափնյա ռեսուրսներ, մակերեսային և ստորգետնյա ջրային ռեսուրսներ,
(ii)
Տարերային աղետներ. սեյմիկություն, հեղեղներ, սողանքներ և հրաբխային ակտիվություն,
(iii)
Էկոլոգիական ռեսուրսներ. լանդշաֆտ և բնական էկոհամակարգ, ֆլորա և ֆաունա, վայրի բուսական և կենդանական աշխարհ և ջրաճահճային բնակմիջավայրեր, արգելոցներ և հատուկ պահպանվող տարածքներ,
(iv)
Շրջակա միջավայրի որակ. օդի որակ (պինդ մասնիկներ, ածխածնի մոնոքսիդ, ազոտի օքսիդներ, ծծմբի օքսիդներ և այլն), աղմուկի և ջրի որակ (լուծված թթվածին, նավթային ածխաջրածինների ընդհանուր պարունակություն, թթվայնություն, ազոտի ընդհանուր պարունակություն, թթվածնի կենսաբանական սպառում, ֆոսֆորի ընդհանուր պարունակություն, կախյալ պինդ մասնիկներ և այլն) և
(v)
Մշակութային ռեսուրսներ և հնագիտական վայրեր. կառույցներ և վայրեր, որոնք պատմական, հնագիտական, հնեաբանական կամ ճարտարապետական կարևորություն են ներկայացնում:
2.
Մանրամասն դաշտային ուսումնասիրություններ բնապահպանական ազդեցությունների նախնական ստուգման համար
գ)
Արդյունք 3. Դաշտային ուսումնասիրություններ և արդյունքների վերլուծություն
7.
Գործողություն 3.1. Ենթածրագրում ներառված ճանապարհի սխեմայի մշակում, որի մեջ պետք է մտնի ներառյալ, բայց ոչ բացառապես հետևյալ տեղեկատվությունը.

(i) Ճանապարհների ուղեգծում
(ii) Տեղանքի նմուշառում բնապահպանական բնութագրիչների համար (օդ, աղմուկ, ջուր)
(iii) Շինարարական աշխատանքների վայրը, ներառյալ՝ նավթամթերքների և պայթուցիկ նյութերի պահպանում
(iv) Ասֆալտ և բետոնի շաղախ խառնելու գործարաններ, շինարարական աշխատանքների իրականացման վայրեր, քարհանքեր և ավազահանքեր
(v) Ջրաղբյուրներ, թափոնի հեռացման վայրեր, բնապահպանական տեսանկյունից խոցելի տարածքներ
8.
Գործողություն 3.2. Կադաստրային հողօգտագործման քարտեզի կազմում, որտեղ պատկերված են ենթածրագրում ներառված տեղանքները, և տրված է դրանցում իրականացման ենթակա գործողությունների նկարագրությունը: Դրա նպատակն է՝ ապահովել ենթածրագրում ներառված ճանապարհի համապատասխանությունը շինարարական հրապարակների համար հատկանշված ներպետական կանոնակարգերի հետ:
9.
Գործողություն 3.3. Ենթածրագրում ներառված տարածքի էկոլոգիական և բնապահպանական բնութագրիչների մասին հետևյալ լրացուցիչ տեղեկությունները հավաքելու համար անհրաժեշտ հետազոտություններ և դաշտային աշխատանք.
(i)
Լանդշաֆտ, վտանգավոր երկրաբանական գործընթացներ և շեպի կայունություն. Ենթածրագրում ներառված ճանապարհի երկայնքով բնական լանդշաֆտի հատկորոշում: Ենթածրագրում ներառված տարածքի երկրաբանական և գեոմորֆոլոգիական առանձնահատկությունների, ինչպես նաև բնական գործընթացներին ցանկացած բռնի միջամտության գնահատում։ Քարաբեկորների փլուզման, սողանքների, ցեխի հոսքի և քարաբեկորների հոսքի, էրոզիայի, գրունտի իջեցումների, վարարումների և ափերի լվացման (կողային էրոզիա) և ափային էրոզիայի կանխատեսման համար արդյունքների ուսումնասիրություն և գնահատում:
(ii)
Հողի էրոզիա և շեպի կայունություն. Վերը նշված գործողության հետ մեկտեղ՝ հողի հատկությունների, խոնավության պարունակության, բուսական ծածկույթի և այլնի վերլուծություն՝ ենթածրագրի պատճառով հողի հնարավոր էրոզիան և սողանքները կանխատեսելու համար:
(iii)
Ցամաքային ֆլորա և ֆաունա. Ենթածրագրում ներառված տարածքի բույսերի և չվող թռչունների տեսակային կազմի ուսումնասիրություն: Պետք է ուշադրություն դարձնել բույսերի և կենդանիների/թռչունների հատուկ պահպանվող տեսակներին այդ տեսակների համար պահպանման առումով նպաստավոր կարգավիճակ ապահովելու համար:
(iv)
Ջրաճահճային բնակմիջավայրեր և ջրային ֆլորա և ֆաունա. Ենթածրագրում ներառված տարածքում առանձնացված ջրաճահճային միջավայրերում տեսակների (ֆլորա և ֆաունա) տարածվածության ուսումնասիրություն և ճանապարհի առաջարկվող ուղեգծման վրա պոտենցիալ ազդեցության գնահատում: Պետք է ուշադրություն դարձնել հատուկ պահպանվող տեսակներին այդ տեսակների համար պահպանման առումով նպաստավոր կարգավիճակ ապահովելու համար:
(v)
Հատուկ պահպանվող տարածքներ և խոցելի բնապահպանական ռեցեպտորներ. Հատուկ պահպանվող և էկոլոգիապես խոցելի տարածքների քարտեզների և ճշգրիտ կոորդինատների հավաքում՝ պատկերելով հատուկ պահպանվող տարածքների և ենթածրագրում ներառված ճանապարհների սահմանները և բուֆերային գոտիները, ինչպես նաև բնակմիջավայրերի նկարագրությունը: Դրա նպատակն է՝ ապահովել, որ էկոլոգիապես խոցելի տարածքները և ենթածրագրում ներառված ճանապարհները միմյանցից բավարար չափով հեռու լինեն՝ ներդաշնակության պահպանման և բնակմիջավայրերում հնարավոր խախտումներից խուսափելու համար: Պետք է նաև ուսումնասիրություն իրականացնել ենթածրագրում ներառված ճանապարհների երկայնքով այլ խոցելի վայրերում, այսինքն՝ ջրաճահճային տարածքներում, ծովափնյա շրջաններում, զբոսաշրջության մասով և այլն:
(vi)
Երթևեկության հոսք. Երթևեկության մասին տվյալներ և անցած ժամանակահատվածներում երթևեկության հոսք՝ կանխատեսելու համար երթևեկության ծավալների հետագա աճը և ենթածրագրում ներառված ճանապարհի բեռնվածությունը: 

(vii)
Օդի որակ և աղմուկի մակարդակ. Ենթածրագրում ներառված ճանապարհի երկայնքով օդի (պինդ մասնիկներ, ածխածնի մոնոքսիդ, ազոտի օքսիդներ, ծծմբի երկօքսիդ) և աղմուկի որակի վերաբերյալ տվյալների հավաքում և վերլուծություն։
(viii)
Ջրի որակ. Ենթածրագրում ներառված ճանապարհի երկայնքով խոշոր գետերի ջրի որակի (լուծված թթվածին, պղտորություն, թթվայնություն, օրգանական ածխածնի ընդհանուր պարունակություն և լուծված նյութեր) մասին տվյալների հավաքում և վերլուծություն: Գետի որոշ ընտրված հատվածներում շինարարության և շահագործման ընթացքում ջրի որակի վրա ազդեցության ուսումնասիրություն:
(ix)
Հուշարձաններ և հնագիտական վայրեր. Ենթածրագրում ներառված միջանցքի երկարությամբ հուշարձանների և հնագիտական վայրերի վրա ենթածրագրի ազդեցության ուսումնասիրություն:
(x)
Քարհանքեր և ավազահանքեր. Շինարարության համար անհրաժեշտ քարհանքերում և ավազահանքերում գործունեության հետ կապված տարածքներում էկոլոգիական ռեսուրսների վրա ազդեցությունների գնահատում:
3.
Այլընտրանքային տարբերակների և տնտեսական գնահատման վերլուծություն
դ)
Արդյունք 4. Այլընտրանքային տարբերակների վերլուծություն
10.
Գործողություն 4.1. Ենթածրագրում ներառված բոլոր մատչելի ուղեգծերի համեմատական բնապահպանական վերլուծություն, ներառյալ ենթածրագրի չիրականացման դեպքը:
ե)
Արդյունք 5. Տնտեսական գնահատում
11.
Գործողություն 5.1. ԱԶԲ-ի՝ Բնապահպանական ազդեցությունների տնտեսական գնահատման վերաբերյալ ձեռնարկի համաձայն բոլոր այլընտրանքային տարբերակների տնտեսական վերլուծություն. ա) բնապահպանական ազդեցությունների ծախսերի և օգուտների մասով, բ) ազդեցության մեղմացման միջոցառումների ծախսերի, օգուտների և ծախսարդյունավետության մասով և գ) հնարավորության դեպքում դրամական արժեքներով չարտահայտված ազդեցությունների քննարկում քանակական տեսանկյունից:
4.
Հետագա ազդեցությունների կանխատեսում և ազդեցության մեղմացման միջոցառումներ
զ)
Արդյունք 6. Ազդեցությունների կանխատեսում
12.
Արդյունք 6.1. Երթևեկության հաշվարկային ծավալների հիման վրա օդի և աղմուկի որակի կանխատեսում՝ համակարգչային մոդելավորման ծրագրակազմի օգտագործմամբ և ազդեցության մեղմացման միջոցառումների առաջարկում:
13.
Գործողություն 6.2. Գործողություն 3.3-ում նկարագրված բոլոր նյութական և էկոլոգիական ռեսուրսների վրա ենթածրագրի ազդեցության գնահատում և ազդեցությունների մեղմացման միջոցառումների առաջարկում: 

14.
Գործողություն 6.3. Այնպիսի սոցիալ-տնտեսական և մշակութային ազդեցությունների գնահատում, ինչպիսիք են.
(i) Ապրուստի միջոցների (գյուղատնտեսության, ձեռնարկատիրական գործունեության և այլն) կարգավիճակի գնահատում սոցիալ-տնտեսական ազդեցության ենթատեքստում:
(ii) Ենթածրագրում ներառված տարածքում խոշոր հնագիտական արժեք ներկայացնող օբյեկտների և տարածքների վրա ազդեցության գնահատում:
(iii) Մշակութային և կրոնական տեսանկյունից խոցելի տեղանքների (եկեղեցի, գերեզմանոց և այլն) վրա ազդեցության գնահատում:
(iv) Զբոսաշրջության սեկտորում ազդեցության գնահատում: 

(v) Երթևեկության անվտանգության գնահատում:
15.
Գործողություն 6.4. Շինարարական հրապարակներում իրականացվող գործողությունների և ենթածրագրերի այլ գործողությունների հետևանքով մարդկային առողջության վրա ազդեցության գնահատում և շինարարության վրա աշխատողների և ճանապարհամերձ գոտում բնակվողների վրա առողջական հնարավոր ազդեցությունների գնահատում (ինչպիսիք են անվտանգությունը, ՄԻԱՎ/ՁԻԱՀ-ը, սեռական ճանապարհով փոխանցվող հիվանդությունները, մարդկանց թրաֆիքինգը): 

է)
Արդյունք 7. Բնապահպանական կառավարման և դիտանցման պլան
16.
Գործողություն 7.1. Շրջակա միջավայրի պաշտպանության և բացասական ազդեցության մեղմացման միջոցառումների արդյունավետ իրականացման և բնապահպանական զգալի ազդեցությունների մեղմացման նպատակով ենթածրագրի բոլոր փուլերի համար բնապահպանական կառավարման և դիտանցման պլանի (ԲԿՊ) մշակում:Շրջակա միջավայրի պաշտպանության միջոցառումների նախապատրաստում՝ ա) բնապահպանական ազդեցությունների մեղմացման, բ) կորցրած բնապահպանական ռեսուրսների բնեղեն արտահայտությամբ փոխհատուցման կամ գ) բնապահպանական ռեսուրսների ընդլայնման համար:ԲԿՊ-ում առաջարկվող ազդեցության մեղմացման յուրաքանչյուր միջոցառման համար կազմել ծախսերի նախահաշիվ և ազդեցության մեղմացման բոլոր միջոցառումները ներառել Ենթածրագրի աշխատանքային նախագծում: 

17.
Գործողություն 7.2. Բնապահպանական չափանիշների սահմանում մի քանի փոփոխականների համար, ինչպիսիք են.
(i) Օդի որակը, աղմուկի մակարդակը, ջրի որակը, վտանգավոր նյութերի պատահական տարածումը և
(ii) Բնության պահպանվող տարածքները։
5.
Ինստիտուցիոնալ գնահատմում և դիտանցման մեխանիզմ
ը)
Արդյունք 8. Ինստիտուցիոնալ գնահատում
18.
Գործողություն 8.1. Բնապահպանական կառավարման և դիտանցման պլանի արդյունավետ իրականացման նպատակով ծրագիրն իրականացնող մարմինների ինստիտուցիոնալ կարողությունների գնահատում: ԲԿՊ-ի իրականացման և վերահսկման համար պատասխանատու հաստատությունների սահմանում: Այս մարմինների հզորացման նպատակով գնահատել նրանց վերապատրաստման կարիքները և առաջարկել կարողությունների զարգացման ու ինստիտուցիոնալ միջոցառումներ՝ ծախսերի նախահաշիվների հետ մեկտեղ: 

թ)
Արդյունք 9. Դիտանցման մեխանիզմ
19.
Գործողություն 9.1. «Հետադարձ կապի դիտանցման» ծրագրի մշակում՝ որպես մի գործիք, որը իրականացնող մարմինների կողմից պետք է օգտագործվի շինարարության և շահագործման ընթացքում շրջակա միջավայրի վրա բացասական ազդեցություն գործող գործողություններին արագ միջամտության և արձագանքման համար: Գործիքը պետք է նշի դիտանցման բնութագրիչները, տեղանքը, հաճախականությունը և միջոցները: 

6.
Հանրային խորհրդակցություն և տեղեկատվության հրապարակման պլան
ժ)
Արդյունք 10. Իրականացնել հանրային խորհրդակցություններ և դրանց մասով պատրաստել փաստաթղթեր
20.
Գործողություն 10.1. ԱԶԲ-ի՝ Կարգ Ա–ի ենթածրագրերի համար հանրային հաղորդակցության քաղաքականության (2005թ.) և «ՀՀ Բնապահպանական ազդեցության փորձաքննության մասին» օրենքի (1195թ.) համապատասխան դրույթների համաձայն աջակցել Հայավտոճանին երկու հանրային խորհրդակցություն անցկացնելու հարցում (մեկը աշխատանքների նախապատրաստման փուլում, իսկ երկրորդը՝ ՇՄԱԳ-ի հաշվետվության մշակումից հետո):Դրա նպատակն է՝ ապահովել խորհրդակցության գործընթացում տուժած անձանց, կարևոր մարմինների, ՀԿ-ների և այլ շահագրգիռ կողմերի ներգրավումը և նրանց որոշումների կայացման գործընթացին մասնակցություն ցուցաբերելու և իրենց առնչվող որոշումների մասով ազդեցություն ունենալու համապատասխան հնարավորությունների ընձեռումը։Անդրադառնալ աշխատանքային նախագծում արված բոլոր դիտողություններին: 

21.
Գործողություն 10.2. Համաձայնություններ այն հատուկ գոտիների համապատասխան մարմինների կողմից, որտեղ շրջանցիկ ճանապարհի շինարարության և շահագործման փուլում հնարավոր են շրջակա միջավայրի վրա փոքրամասշտաբ ժամանակավոր և/կամ մշտական ազդեցություններ: Այդ գոտիների շրջանակը պետք է որոշվի ուսումնասիրությունների արդյունքների և տեղանքի պայմանների հիման վրա: 

ժա)
Արդյունք 11. Տեղեկատվության հրապարակման պլան
22.
Գործողություն 11.1. Շահառուների հետ խարհրդակցելով՝ տեղեկատվության հրապարակման պլանի մշակում տուժած համայնքին և հասարակության երաշխիքային փաստաթղթերի բաժանման համար:
Շրջակա միջավայրի վրա ազդեցության գնահատման (ՇՄԱԳ) հաշվետվության ամփոփ նկարագիր
A. Նախաբան
 AUTONUM  
Այս բաժինը սովորաբար ներառում է հետևյալը.
(i) հաշվետվության նպատակը, ներառյալ ա) ենթածրագրի և դրա պաշտպանի հստակեցումը, բ) ենթածրագրի բնույթի, ծավալի և տեղակայման, ինչպես նաև երկրի համար դրա կարևորության ամփոփ նկարագիրը և գ) ցանկացած այլ տեղին հիմնական տեղեկություններ,
(ii) ենթածրագրի մշակման փուլը (այսինքն՝ նախնական տեխնիկատնտեսական ուսումնասիրություն, տեխնիկատնտեսական ուսումնասիրություն, մանրամասն աշխատանքային նախագծի մշակում),
(iii) ՇՄԱԳ ուսումնասիրության ծավալները, ներառյալ ուսումնասիրության ոլորտը, և ուսումնասիրությունը իրականացնող անձինք/փորձագետները կամ մարմինը և համապատասխան անձ/ամիս տվյալը և
(iv) հաշվետվության բովանդակության ամփոփ նկարագիրը, ներառյալ հարցերի հատկորոշման, ազդեցությունների գնահատման և բնապահպանական միջոցառումների նախագծման համար օգտագործված հատուկ տեխնիկաները կամ մեթոդները։
B. Ենթածրագրի նկարագրությունը
 AUTONUM  
Ենթածրագիրը պետք է նկարագրվի իր հիմնական գործողությունների, տեղակայման վայրի, սխեմայի և ժամանակացույցի (ենթածրագրի ցիկլի) առումով։ ՇՄԱԳ հաշվետվության այս մասը պետք է բավարար չափով մանրամասներ տրամադրի հետևյալի մասին.
(i) Ենթածրագրի տեսակը
(ii) Ենթածրագրի անհրաժեշտությունը,
(iii) Տեղակայման վայրը (օգտագործել գտնվելու վայրը, կոնկրետ վայրը, ենթածրագրի սահմանները և սխեմատիկ պատկերը ցույց տվող քարտեզներ),
(iv) Գործունեության ծավալները, ներառյալ ենթածրագրով կամ դրա համար պահանջվող ցանկացած այլ օժանդակ գործողություններ,
(v) Հաստատման և իրականացման առաջարկված ժամանակացույցը և
(vi) Ենթածրագրի նկարագրությունը, ներառյալ սխեմատիկ պատկերը, ենթածրագրի բաղկացուցիչ մասերը և այլնը ցույց տվող գծագրերը։ Այս տեղեկատվությունը պետք է լինի նույն տեսակի և խորության, ինչ որ տեխնիկատնտեսական վերլուծության հաշվետվություններում ներառվածը՝ ենթածրագրի և դրա գործողությունների մասին հստակ պատկերացում տալու համար։
C. Շրջակա միջավայրի նկարագրությունը
 AUTONUM  
Այս բաժինը պարունակում է ուսումնասիրության ոլորտի նկարագրություն՝ հստակ պատկերացում տալու համար գոյություն ունեցող բնապահպանական ռեսուրսների և արժեքների մասին, որոնց վրա ազդեցությունը պետք է քննարկել։ Պետք է նաև ամփոփ նկարագրել տեղեկությունների հավաքման մանրամասն մեթոդոլոգիան, ներառյալ՝ տվյալների աղբյուրները։ Ելակետային տեղեկությունները պետք է հնարավորինս ներկայացված լինեն քարտեզների, գծապատկերների և աղյուսակների տեսքով։ Ելակետային բնապահպանական տեղեկությունների ոլորտը պետք է ներառի հետևյալը.
(i) 
Նյութական ռեսուրսներ, օրինակ.
(a) մթնոլորտ (օրինակ՝ օդի որակ և կլիմա)

(b) տեղագրություն և հողեր,

(c) մակերեսային ջրեր
(d) գրունտային ջրեր
(e) երկրաբանություն/սեյսմոլոգիա
(ii) 
Էկոլոգիական ռեսուրսներ, օրինակ.
(a) ձկնաբուծություն
(b) ջրային կենսաբանություն
(c) վայրի բուսական և կենդանական աշխարհ
(d) անտառներ
(e) հազվագյուտ և վտանգված տեսակներ
(f) պահպանվող տարածքներ
(g) ափամերձ ռեսուրսներ
(iii) 
Տնտեսական զարգացում, օրինակ.
(a) արդյունաբերություններ
(b) ենթակառուցվածքային օբյեկտներ (օրինակ՝ ջրի մատակարարում, կոյուղի, հեղեղների վերահսկում)
(c) տրանսպորտ (ավտոճանապարհներ, նավահանգիստներ, օդանավակայաններ և նավիգացիա)
(d) հողօգտագործում (օրինակ՝ առանձին հողակտորների օգտագործողներ)
(e) էլեկտրականության աղբյուրներ և փոխանցում
(f) գյուղատնտեսական զարգացում, հանքարդյունաբերության զարգացում և զբոսաշրջության օբյեկտներ
(iv) 
Սոցիալական և մշակութային ռեսուրսներ, օրինակ.
(a) բնակչություն և համայնքներ (օրինակ՝ քանակը, վայրը, կազմը, զբաղվածությունը)
(b) առողջապահական հաստատություններ
(c) կրթական հաստատություններ
(d) սոցիալ–տնտեսական պայմաններ (օրինակ՝ համայնքի կառուցվածք, ընտանիքի կառուցվածք, սոցիալական պայմաններ)
(e) նյութական կամ մշակութային ժառանգություն
(f) տեղաբնակների կողմից հողերի և ռեսուրսների ընթացիկ օգտագործում ավանդական նպատակներով, և
(g) կառուցվածքներ կամ վայրեր, որոնք ունեն պատմական, հնագիտական, հնեաբանական կամ ճարտարապետական նշանակություն:
D. Այլընտրանքային տարբերակներ
 AUTONUM  
Բնապահպանական գնահատման առավել նախաձեռնող կողմերից մեկը այլընտրանքային տարբերակների քննարկումն է՝ միակ նախագծի բացասական ազդեցությունները կրճատելու առավել պաշտպանական գործառույթի վրա ուշադրությունը կենտրոնացնելու փոխարեն տարբերակների ուսումնասիրության միջոցով ենթածրագրի նախագծի ընդլայնումը: Սա պահանջում է ենթածրագրի վայրի, տեխնոլոգիաների և գործողությունների տարբերակների համար առաջարկված իրագործելի տարբերակների համակարգված համեմատություն: Տարբերակները պետք է համեմատվեն իրենց պոտենցիալ բնապահպանական ազդեցության, կապիտալ և պարբերական ծախսերի, տեղի պայմաններին հարմար լինելու և ինստիտուցիոնալ, վերապատրաստման և դիտանցման պահանջների տեսանկյունից: Յուրաքանչյուր տարբերակի համար բնապահպանական ծախսերն ու օգուտները պետք է առավելագույնս քանակականացվեն, հնարավորության դեպքում պետք է կցվեն տնտեսական արժեքներ, և պետք է նշվեն ընտրված տարբերակի հիմքերը:
 AUTONUM  
 Ենթածրագրի իրականացման միջոցների տարբերակների ուսումնասիրությունը ներառում է հետևյալ երեք հարցերի պատասխանները. ա) որո՞նք են տարբերակները, բ) որո՞նք են յուրաքանչյուր տարբերակի հետ կապված բնապահպանական ազդեցությունները, գ) ո՞րն է նախընտրած տարբերակի ընտրության տրամաբանական հիմնավորումը: Օրինակ՝ մի կետից մյուսը տանող ճանապարհը կարող է անցել մի շարք տարբեր ուղիներով: Այս դեպքում ՇՄԱԳ հաշվետվության մեջ պետք է նկարագրվի մի շարք նախօրոք որոշված չափանիշների հիման վրա ամենահարմար ուղին ընտրելու համար ձեռնարկված գործընթացը: Տարբերակների քննարկումը և նախընտրելի տարբերակները հատկորոշելու համար օգտագործված ընտրության չափանիշները պետք է ներառեն բնապահպանական գործոնները: Որոշման մեջ և որոշումներ կայացնելու գործընթացում ներառված տեղեկատվությունը պետք է փաստաթղթերով ներկայացվի ՇՄԱԳ հաշվետվության մեջ: Օրինակ՝ եթե «այլընտրանքային միջոցները» վերաբերում է մեծ հիդրոէլեկտրակայանի ամբարտակի վայրի ընտրությանը, պետք է նկարագրվի յուրաքանչյուր տարբերակի տեղակայմանը վայրը, պետք է սահմանվի յուրաքանչյուր տարբերակի բնապահպանական ազդեցությունը և պետք է ներկայացվեն վայրի ընտրության չափանիշներն ու վերլուծությունը:
 AUTONUM  
Քանի որ տարբերակների ընտրությունը կարող է ներառել մանրամասն տեխնիկական վերլուծություն, որը ներառում է ավելին, քան ուղղակի բնապահպանական գործոններ, կարող է նախընտրելի լինել այս վերլուծության մանրամասները ներկայացնել որպես հավելված, իսկ հաշվետվության հիմնական մասում ներառել միայն այս ընտրության գործընթացի արդյունքներն ու ամփոփումը։ Օրինակ՝ արդյունավետ ամփոփում կարելի է ներկայացնել մի աղյուսակի միջոցով, որտեղ մի առանցքի վրա ներկայացված են տարբերակները, իսկ մյուսի վրա՝ այնպիսի չափանիշներ, ինչպիսիք են հուսալիությունը, արժեքը, կատարողականը, ներհատուկ բնապահպանական ազդեցությունները և ազդեցության մեղմացման անհրաժեշտ միջոցառումները։
 AUTONUM  
Ենթածրագրի այլընտրանքները. Որոշ դեպքերում անհրաժեշտ կլինի դիտարկել «ենթածրագրի այլընտրանքները»: Այս իրավիճակը չպետք է առաջանա, եթե ենթածրագիրը համապատասխանում է զարգացող անդամ պետության զարգացման ռազմավարությանը, ԱԶԲ-ի՝ երկրների և ռազմավարության ծրագրին, և մշակվել է սեկտորային ռազմավարության և ճանապարհային քարտեզի հիման վրա: ՇՄԱԳ հաշվետվության մեջ պետք է նկարագրվի ենթածրագրի համապատասխանությունը այս ավելի մեծ ռազմավարական պլանավորման համատեքստին: Այս համատեքստն օգնում է հիմնավորել ենթածրագիրը և ցույց է տալիս այն պահանջները, որոնք կարող են սահմանափակել իրագործելի կամ թույլատրված տարբերակները:
 AUTONUM  
Այնուամենայնիվ, պոտենցիալ հակասություններ պարունակող ենթածրագրերի դեպքում հասարակության մեջ կարող է մտահոգություն առաջանալ, որ ենթածրագիրը չի ներկայացնում զարգացման նշված նպատակներին հասնելու լավագույն ուղին: Բացի այդ, հասարակության որոշ հատվածներ կարող են բացասաբար արձագանքել, եթե տեսնեն, որ ՇՄԱԳ հաշվետվության մեջ հաշվի չեն առնվել ենթածրագրի տարբերակները կամ որ նախընտրված տարբերակը գործում է թերի ենթադրությունների հիման վրա: Հետևաբար, եթե ենթածրագրի հիմքերի շուրջ հակասություն է ակնկալվում, ՇՄԱԳ հաշվետվությունը պետք է ներառի ենթածրագրի տարբերակների քննարկում:
 AUTONUM  
Հատուկ ուշադրության արժանի մի տարբերակ է «անհույս» տարբերակը։ Որոշ դեպքերում սա կարող է լինել ենթածրագրի իրատեսորեն քննարկվող միակ տարբերակը։
E. Կանխատեսվող բնապահպանական ազդեցությունները և դրանց մեղմացման միջոցառումները
 AUTONUM  
Յուրաքանչյուր բնապահպանական ազդեցության առանձնահատկությունների ուսումնասիրություն: Այս բաժնում պետք է գնահատվեն յուրաքանչյուր ռեսուրսի կամ արժեքի վրա ենթածրագրի ակնկալվող ազդեցությունները (հնարավորինս քանակականացված կերպով) և զգալի ազդեցություն ակնկալելու դեպքում՝ կիրառելի ոլորտային բնապահպանական ուղեցույցները (անհրաժեշտության դեպքում ներառելով բնապահպանական ռիսկի գնահատում)։ Ուսումնասիրության ենթակա բնապահպանական ազդեցությունները պետք է ներառեն հետևյալ ազդեցություները, ա) ենթածրագրի տեղակայման վայրով պատճառված, բ) հնարավոր պատահարներով պատճառված, գ) նախագծի հետ կապված և դ) շինարարության, կանոնավոր շահագործման և ավարտված ենթածրագրի շահագործումից հանման կամ կամ վերականգնման ժամանակ պատճառված: Բացասական ազդեցություններ մատնանշելու դեպքում պետք է քննարկել դրանք նվազեցնելու և/կամ չեզոքացնելու միջոցառումները, ինչպես նաև բնական բնապահպանական արժեքների ընդլայնման հնարավորություններ: Պետք է դիտարկել ինչպես ուղղակի, այնպես էլ անուղղակի ազդեցությունները և նշված ազդեցության շրջանը։ Այս վերլուծությունը հաշվետվության մեջ ներկայացվող հիմնական տարրն է, և եթե այն բավարար կերպով ավարտուն չէ, կարող է անհրաժեշտ լինել հետաձգել ենթածրագիրը մինչև վերլուծության ավարտը: Անհրաժեշտ է բավականաչափ ավարտուն պատկերացում տալ ենթածրագրից տուժած բնական ռեսուրսների օգտագործմամբ, փոփոխմամբ և վնասմամբ պատճառված՝ ինչպես մարդկանց կողմից օգտագործման, այնպես էլ ձեռքբերումների որակի մասին, որպեսզի հնարավոր լինի իրականացնել ենթածրագրի զուտ արժեքի արդարացի գնահատում։
 AUTONUM  
Բացասական ազդեցությունների մեղմացում. Յուրաքանչյուր զգալի բնապահպանական ազդեցության մասով հաշվետվության մեջ պետք է մանրամասնորեն կերպով բացատրվի, թե ինչպես է ենթածրագրի պլանը/նախագիծը նվազեցնում բացասական ազդեցությունները, և, բացի այդ, թե ինչպես է ենթածրագրի պլանը/նախագիծը իրագործելիության սահմաններում ներառում բացասական ազդեցությունների չեզոքացման կամ փոխհատուցման դրույթ՝ օգուտների կամ բնապահպանական որակի դրական ընդլայնման համար: Եթե ազդեցության մեղմացման միջոցառումների համար անհրաժեշտ են զգալի ծախսեր, պետք է ուսումնասիրել այլընտրանքային միջոցառումներ և ծախսեր:
 AUTONUM  
Անդառնալի և անհատուցելի ազդեցություններ. ՇՄԱԳ հաշվետվության մեջ պետք է նշվի, թե որքանով է առաջարկվող ենթածրագիրը անդառնալիորեն կրճատում շրջակա միջավայրի պոտենցիալ օգտագործումը: Օրինակ՝ այն մայրուղիները, որոնք անցնում են անցնում են ջրագծերով, ջրաճահճային տարածքներով կամ բնական գետաբերանով, կարող են հանգեցնել այդ խոցելի էկոհամակարգերի անդառնալի վնասի: Այլ անդառնալի ազդեցություններից են պատմական վայրերի փոփոխումը և շինարարական նյութերի ու վառելիքի ծախսեր: Նաև գետաբերանների, ճահիճների և այլնի շրջանում իրականացվող ենթածրագրերը կարող են մշտական վնաս հասցնել տարածքի բնական էկոլոգիային։ Հանգստի վայրերի և զբոսայգիների վերացումը ևս արագացնել կարող է ենթածրագրում ներառված տարածքում սոցիալական և տնտեսական բնույթի կտրուկ փոփոխությունները:
 AUTONUM  
Ժամանակավոր ազդեցություններ ենթածրագրի շինարարության փուլում. Եթե ենթածրագրի շինարարության փուլը հատուկ բնապահպանական ազդեցություններ է ներառում (որոնք պետք է դադարեցվեն շինարարության ավարտին), սրանք պետք է առանձին քննարկվեն՝ ներառյալ թերությունների վերացման ուղղությամբ առաջարկվող միջոցառումները:
F. Տնտեսական գնահատում
 AUTONUM  
Այս բաժնի հիմքում կարող է ընկած լինել որպես ենթածրագրի տեխնիկատնտեսական ուսումնասիրության մաս իրականացված տնտեսական վերլուծությունը։ Գործողություն 5.1. Այն պետք է պարունակի հետևյալ տարրերը, որոնք պետք է ներառվեն ենթածրագրի ընդհանուր տնտեսական վերլուծության մեջ. ա) բնապահպանական ազդեցությունների ծախսերն ու օգուտները, բ) ազդեցության մեղմացման միջոցառումների ծախսերը, օգուտները և ծախսարդյունավետությունը և գ) հնարավորության դեպքում դրամական արժեքներով չարտահայտված ազդեցությունների քննարկումը քանակական տեսանկյունից (օր.՝ աղտոտիչների ծավալային քաշի գնահատումը):
G. Բնապահպանական կառավարման պլան
 AUTONUM  
ԲԿՊ-ն նկարագրում է ազդեցության մեղմացման և շրջակա միջավայրի պաշտպանության օգուտները ընդլայնելու այլ միջոցառումների իրականացումը։ Այն բացատրում է, թե ինչպես պետք է կառավարվեն միջոցառումները, ով պետք է դրանք իրականացնի, և երբ և որտեղ դրանք պետք է իրականացվեն։ ԲԿՊ-ում պետք է նկարագրվեն. ա) ենթածրագրի նախապատրաստման ընթացքում ազդեցության մեղմացման միջոցառումների իրականացումը, բ) կապալառուի կողմից ազդեցության մեղմացման միջոցառումների իրականացումը և ազդեցությունների կանխարգելման ներառումը նյութերի գնումների գործընթացում, գ) սոցիալական զարգացման ծրագիրը (օրինակ՝ տարաբնակեցման ծրագիր, համայնքի վերապատրաստում), դ) բնական և այլ աղետների համար արտակարգ արձագանքման պլան և ենթածրագրի այլ չնախատեսված ծախսեր և ե) բնապահպանական կառավարման և դիտանցման ծախսեր, ներառյալ ազդեցության մեղմացման ծախսերը:
 AUTONUM  
Բնապահպանական դիտանցման պլանում նկարագրվում են բացասական ազդեցությունները նվազագույնի հասցնելուն միտված դիտանցման գործողությունները և իրականացված ԲԿՊ-ն: Բնապահպանական դիտանցման պլանը պետք է ներառի բնապահպանական ազդեցությունների մակարդակը ներառող բնութագրիչներ։ Այն նաև պետք է նկարագրի, թե ինչպես, երբ և որտեղ պետք է ձեռնարկվեն դիտանցման գործողությունները, ով պետք է դրանք իրականացնի, և ով պետք է ստանա դիտանցման հաշվետվությունը: Այն նաև պետք է ներառի առաջարկ բնապահպանական պահանջներին համապատասխանության դիտանցման գործողությունների իրականացման վերաբերյալ։
 AUTONUM  
Պետք է նկարագրվեն ԲԿՊ-ի իրականացման գործադիր մարմնի ներկայիս կարողությունները և հստակ նշվեն իրականացման ծախսերը:
H. Հանրային խորհրդակցություն և տեղեկատվության հրապարակում
 AUTONUM  
Այս բաժինը պետք է. ա) նկարագրի ենթածրագրի նախագծում հասարակությանը ներգրավելու համար իրականացված գործընթացը, բ) ամփոփի շահառուներից, տեղական պաշտոնյաներից, համայնքի ղեկավարներից, ՀԿ-ներից և այլնից ստացված հիմնական դիտողությունները և նկարագրի այդ դիտողություններին անդրադառնալու ձևը, գ) թվարկի հանրային ներգրավման գործընթացի հիմնական տվյալները (օրինակ՝ ժամկետները, հաճախումը, հանրային հանդիպումների թեմաները), ինչպես նաև հաշվետվությունները և ենթածրագրին առնչվող այլ փաստաթղթերը ստացողներին, դ) նկարագրի հանրային մասնակցության մասով համապատասխանությունը կանոնակարգող պահանջներին, ե) հնարավորության դեպքում ամփոփի հասարակության ընդունումը կամ հասարակական կարծիքը առաջարկված ենթածրագրի մասին և (vi) որպես հանրային մասնակցության հասնելու ջանքերի մի մաս՝ նկարագրի այլ էական նյութեր կամ գործողություններ (օրինակ՝ մամլո հաղորդագրություններ, ծանուցումներ): Այս բաժինը պետք է տրամադրի մինչ այդ պահը հրապարակված տեղեկությունների ամփոփ նկարագիրը և հետագա հրապարակումների ընթացակարգերը։
I. Եզրակացություններ
 AUTONUM  
ՇՄԱԳ հաշվետվության մեջ պետք է ներառվեն ուսումնասիրության եզրակացությունները, ներառյալ. ա) ենթածրագրի իրականացումը հիմնավորող ձեռքբերումները, բ) բացատրություն բացասական ազդեցությունները ընդունելի դարձնելու համար դրանք նվազագույնի հասցնելու կամ չեզոքացնելու և փոխհատուցելու ձևի մասին, գ) ռեսուրսների անդառնալիօգտագործման հիմնավորում և դ) հետագա վերահսկողության և դիտանցման վերաբերյալ դրույթներ: Ազդեցությունների տեսակի և խորության պարզ պրեզենտացիան կարող է օգնել որոշում կայացնողին:
Շրջակա միջավայրի վրա ազդեցության ամփոփման (ՇՄԱԳԱ) հաշվետվության ամփոփ նկարագիր
Ա.
Նախաբան (1/2 էջ)
1.
Այս բաժինը պետք է ներառի հաշվետվության նպատակը, ՇՄԱԳ ուսումնասիրության խորությունը և օգտագործված հատուկ տեխնոլոգիաների կամ մեթոդների ամփոփ նկարագիրը:
Բ.
Ենթածրագրի նկարագրությունը (1/2 էջ)
2.
Այս բաժինը պետք է ներառի ենթածրագրի տեսակը և անհրաժեշտությունը, դրա տեղակայման վայրը, ծավալները և իրակացման առաջարկված ժամանակացույցը:
Գ.
Շրջակա միջավայրի նկարագրությունը (2-3 էջ)
3.
Այս բաժինը պետք է ներառի ենթածրագրի իրականացման վայրի նյութական և էկոլոգիական ռեսուրսները, մարդկային և տնտեսական զարգացումը և կյանքի որակի արժեքը: Հնարավորության դեպքում համեմատության նպատակով որպես ելակետ պետք է օգտագործել բնապահպանական ստանդարտներ։
Դ.
Այլընտրանքային տարբերակներ (1-2 էջ)
4.
Յուրաքանչյուր այլընտրանքային տարբերակի համար պետք է քննարկել հնարավոր բացասական ազդեցությունների ամփոփ նկարագիրը և դրանց կապը ենթածրագրի հետ, ինչպես նաև այլ այլընտրանքներ՝ որոշելու համար, թե արդյոք ենթածրագիրը նվազեցնում է բնապահպանական ազդեցությունը բոլոր այլընտրանքների դեպքում և արդյոք այն գտնվում է բնապահպանական ազդեցությունների թույլատրելի շրջանակներում: Դեպքերի մեծ մասում պետք է քնարկել բնապահպանական ազդեցությունները ենթածրագրի իրականացման դեպքում և առանց ենթածրագրի իրականացման տարբերակների համար:
Ե.
Կանխատեսվող բնապահպանական ազդեցությունները և դրանց մեղմացման միջոցառումները (4-6 էջ)
5.
Պետք է քննարկել շինարարության և կանոնավոր շահագործման ժամանակ ենթածրագրի տեղակայման վայրի պատճառով տարբեր բնապահպանական ռեսուրսների կամ արժեքների վրա ինչպես ուղղակի, այնպես էլ անուղղակի բնապահպանական ազդեցությունները և առաջարկել մեղմացման, չեզոքացման կամ հզորացման միջոցառումներ:
Զ.
Տնտեսական գնահատում (1-2 էջ)
6.
Այս բաժինը պետք է ներառի. ա) բնապահպանական ազդեցությունների ծախսերն ու օգուտները, բ) ազդեցության մեղմացման միջոցառումների ծախսերը, օգուտները և ծախսարդյունավետությունը և գ) հնարավորության դեպքում դրամական արժեքներով չարտահայտված ազդեցությունների քննարկումը քանակական տեսանկյունից (օր.՝ աղտոտիչների ծավալային քաշի գնահատումը): Այս տեղեկատվությունը պետք է ներառվի ենթածրագրի ընդհանուր տնտեսական վերլուծության մեջ:
Է.
Բնապահպանական կառավարման պլան (1-2 էջ)
7.
ԲԿՊ-ն պետք է նկարագրի այն ազդեցությունները, որոնք պետք է մեղմացնել, ինչպես նաև մեղմացման միջոցառումների իրականացման գործողությունները, ներառյալ դրանց իրականացման ձևը, ժամանակը և տեղը: Բնապահպանական դիտանցման պլանը պետք է նկարագրի այն ազդեցությունները, որոնք պետք է դիտանցել, ինչպես նաև դիտանցման միջոցառումների իրականացման ժամանակը, տեղը և իրականացնող մարմինը:
Ը.
Հանրային խորհրդակցություն և տեղեկատվության հրապարակում (1-3 էջ)
8.
Այս բաժինը պետք է նկարագրի ենթածրագրի նախագծում հասարակությանը ներգրավելու համար իրականացված գործընթացը, ամփոփի շահառուներից, տեղական պաշտոնյաներից, համայնքի ղեկավարներից, ՀԿ-ներից և այլնից ստացված հիմնական դիտողությունները և նկարագրի այդ դիտողություններին անդրադառնալու ձևը, թվարկի հանրային ներգրավման գործընթացի հիմնական տվյալները (օրինակ՝ ժամկետները, հաճախումը, հանրային հանդիպումների թեմաները), թվարկի հաշվետվությունները և ենթածրագրին առնչվող այլ փաստաթղթերը ստացողներին, նկարագրի հանրային մասնակցության մասով համապատասխանությունը կանոնակարգող պահանջներին և նկարագրի այլ էական նյութեր կամ գործողություններ (օրինակ՝ մամլո հաղորդագրություններ, ծանուցումներ): Այս բաժինը պետք է տրամադրի մինչ այդ պահը հրապարակված տեղեկությունների ամփոփ նկարագիրը և հետագա հրապարակումների ընթացակարգերը։
Թ.
Եզրակացություն (1 էջ)
9.
Այս բաժինը պետք է նկարագրի այն օգուտները, որոնք հիմնավորում են ենթածրագրի իրականացումը, բացատրի, թե ինչպես են մեղմացվելու կամ չեզոքացվելու և փոխհատուցվելու զգալի բնապահպանական ազդեցությունները, բացատրի/հիմնավորի անվերականգնելի ռեսուրսների օգտագործումը և նկարագրի հետագա վերահսկողությունը և դիտանցումը:
Նախնական բնապահպանական գնահատման (ՆԲԳ) հաշվետվության ամփոփ նկարագիր
A. Նախաբան
1.
Այս բաժինը սովորաբար ներառում է հետևյալը.
(i) հաշվետվության նպատակը, ներառյալ ա) ենթածրագրի և դրա պաշտպանի հստակեցումը, բ) ենթածրագրի բնույթի, ծավալի և տեղակայման, ինչպես նաև երկրի համար դրա կարևորության ամփոփ նկարագիրը և գ) ցանկացած այլ տեղին հիմնական տեղեկություններ,
(ii) ՆԲԳ ուսումնասիրության ծավալները, ուսումնասիրության ոլորտը, ուսումնասիրությունը իրականացնող անձը կամ մարմինը։
B. Ենթածրագրի նկարագրությունը
2. 
Տրամադրել բավարար չափով մանրամասներ՝ հետևյալի ամփոփ, բայց պարզ նկարագիրը տալու համար (ներառել միայն կիրառելի տողերը).
(i) Ենթածրագրի տեսակը
(ii) Ենթածրագրի կարգը
(iii) Ենթածրագրի անհրաժեշտությունը
(iv) Տեղակայման վայրը (օգտագործել գտնվելու վայրը և ենթածրագրի իրականացման կոնկրետ վայրը)
(v) Գործունեության ծավալները 
(vi) Հաստատման և իրականացման առաջարկված ժամանակացույցը և
(vii) Ենթածրագրի նկարագրությունը, ներառյալ սխեմատիկ պատկերը, ենթածրագրի բաղկացուցիչ մասերը և այլնը ցույց տվող գծագրերը։ 

3.
Այս տեղեկատվությունը պետք է լինի նույն տեսակի և խորության, ինչ որ տեխնիկատնտեսական վերլուծության հաշվետվություններում ներառվածը՝ ենթածրագրի և դրա գործողությունների մասին հստակ պատկերացում տալու համար։
C. Շրջակա միջավայրի նկարագրությունը
4.
Տրամադրել բավարար չափով մանրամասներ ենթածրագրի իրականացման հետևանքով տուժած վայրերում գոյություն ունեցող բնապահպանական ռեսուրսների ամփոփ, բայց պարզ նկարագիրը տալու համար, ներառյալ հետևյալը (այնքանով, որքանով որ կիրառելի են).
(i) 
Նյութական ռեսուրսներ, օրինակ.
(a) մթնոլորտ (օրինակ՝ օդի որակ և կլիմա)
(b) տեղագրություն և հողեր
(c) մակերեսային ջրեր
(d) գրունտային ջրեր
(e) երկրաբանություն/սեյսմոլոգիա
(ii) 
Էկոլոգիական ռեսուրսներ, օրինակ.
(a) ձկնաբուծություն
(b) ջրային կենսաբանություն
(c) վայրի բուսական և կենդանական աշխարհ
(d) անտառներ
(e) հազվագյուտ և վտանգված տեսակներ
(f) պահպանվող տարածքներ
(g) ափամերձ ռեսուրսներ
(iii) 
Տնտեսական զարգացում, օրինակ.
(a) արդյունաբերություններ
(b) ենթակառուցվածքային օբյեկտներ (օրինակ՝ ջրի մատակարարում, կոյուղի, հեղեղների վերահսկում)
(c) տրանսպորտ (ավտոճանապարհներ, նավահանգիստներ, օդանավակայաններ և նավիգացիա)
(d) հողօգտագործում (օրինակ՝ առանձին հողակտորների օգտագործողներ)
(e) էլեկտրականության աղբյուրներ և փոխանցում
(f) գյուղատնտեսական զարգացում, հանքարդյունաբերության զարգացում և զբոսաշրջության օբյեկտներ
(iv)
Սոցիալական և մշակութային ռեսուրսներ, օրինակ.
(a) բնակչություն և համայնքներ (օրինակ՝ քանակը, վայրը, կազմը, զբաղվածությունը)
(b) առողջապահական հաստատություններ
(c) կրթական հաստատություններ
(d) սոցիալ–տնտեսական պայմաններ (օրինակ՝ համայնքի կառուցվածք, ընտանիքի կառուցվածք, սոցիալական պայմաններ)
(e) նյութական կամ մշակութային ժառանգություն
(f) տեղաբնակների կողմից հողերի և ռեսուրսների ընթացիկ օգտագործում ավանդական նպատակներով և
(g) կառուցվածքներ կամ վայրեր, որոնք ունեն պատմական, հնագիտական, հնեաբանական կամ ճարտարապետական նշանակություն:
D. Կանխատեսվող բնապահպանական ազդեցությունների և դրանց մեղմացման միջոցառումների նախնական ստուգում
5.
Օգտագործելով բնապահպանական բնութագրիչների հարցերի ցանկը տարբեր ոլորտների ենթածրագրերի համար՝ սույն բաժինն առանձնացում է «ոչ էական ազդեցությունները» զգալի բացասական ազդեցություններից՝ ուսումնասիրելով յուրաքանչյուր էական բնութագրիչն ըստ հետևյալ գործոնների կամ գործառնական փուլերի։ Անհրաժեշտության դեպքում ենթածրագրի տեղակայմամբ պատճառված և ենթածրագրի նախագծման, շինարարության և շահագործման հետ կապված բնապահպանական խնդիրների համար կառաջարկվեն նաև մեղմացման միջոցառումներ։ Այստեղ պետք է ընդգրկվեն նաև պոտենցիալ բնապահպանական հզորացման միջոցառումները և լրացուցիչ հարցերը։
E. Ինստիտուցիոնալ պահանջները և բնապահպանական դիտանցման պլանը
6.
Այս բաժինը պետք է նկարագրի այն ազդեցությունները, որոնք պետք է մեղմացնել, և մեղմացման միջոցառումների իրականացման գործողությունները, ներառյալ դրանց իրականացման ձևը, ժամանակը և տեղը: Պետք է նկարագրվեն իրականացման ինստիտուցիոնալ միջոցառումները։ Բնապահպանական դիտանցման պլանը պետք է նկարագրի այն ազդեցությունները, որոնք պետք է դիտանցել, ինչպես նաև դիտանցման միջոցառումների իրականացման ժամանակը, տեղը և իրականացնող մարմինը: Պետք է նկարագրվեն նաև բնապահպանական կառավարման և դիտանցման ծախսերը։
F. Հանրային խորհրդակցություն և տեղեկատվության հրապարակում
7.
Այս բաժինը պետք է նկարագրի ենթածրագրի նախագծում հասարակությանը ներգրավելու համար իրականացված գործընթացը, ամփոփի շահառուներից, տեղական պաշտոնյաներից, համայնքի ղեկավարներից, ՀԿ-ներից և այլնից ստացված հիմնական դիտողությունները և նկարագրի այդ դիտողություններին անդրադառնալու ձևը, թվարկի հանրային ներգրավման գործընթացի հիմնական տվյալները (օրինակ՝ ժամկետները, հաճախումը, հանրային հանդիպումների թեմաները), թվարկի հաշվետվությունները և ենթածրագրին առնչվող այլ փաստաթղթերը ստացողներին, նկարագրի հանրային մասնակցության մասով համապատասխանությունը կանոնակարգող պահանջներին և նկարագրի այլ էական նյութեր կամ գործողություններ (օրինակ՝ մամլո հաղորդագրություններ, ծանուցումներ): Այս բաժինը պետք է տրամադրի մինչ այդ պահը հրապարակված տեղեկությունների ամփոփ նկարագիրը և հետագա հրապարակումների ընթացակարգերը։
G. Բացահայտումներ և առաջարկություններ
8.
Այս բաժինը պետք է ներառի նախնական ստուգման գործընթացի և հետագա մանրամասն ուսումնասիրություն կամ ՇՄԱԳ պահանջող զգալի բնապահպանական ազդեցությունների առկայության գնահատումը։ Եթե հետագա մանրամասն ուսումնասիրության անհրաժեշտություն չկա, ՆԲԳ–ն, որին կից երբեմն պետք է իրականացնել հատուկ ուսումնասիրություն՝ հաշվի առնելով սահմանափակ, բայց զգալի ազդեցությունները, դառնում է ենթածրագրի ամբողջական բնապահպանական գնահատումը, և հետագա ՇՄԱԳ չի պահանջվում։ Եթե ՇՄԱԳ պահանջվում է, այս բաժինը պետք է ներառի պահանջվող հետագա ՇՄԱԳ–ի ամփոփ Տեխնիկական առաջադրանքը (ՏԱ), ներառյալ աշխատանքային հաձնարարությունների, պահանջվող մասնագիտական հմտությունների և ժամանակի և հաշվարկային արժեքի մոտավոր նկարագրությունները։ ԱԶԲ–ի Բնապահպանական ուղեցույցները տարբեր ենթածրագրերի ՏԱ–երի մշակման ուղեցույց է ծառայում։
H. Եզրակացություններ
9.
Այս բաժինը պետք է քննարկի ՆԲԳ–ի արդյունքները և լրացուցիչ ուսումնասիրության կամ ՇՄԱԳ–ի հիմնավորումները, եթե այդպիսիք պահանջվում են։ Եթե ենթածրագրի համար բավարար է ՆԲԳ–ն կամ հատուկ ուսումնասիրության հետ համակցված ՆԲԳ–ն, ապա ՆԲԳ–ն առաջարկված ինստիտուցիոնալ և դիտանցման ծրագրի հետ դառնում է ամբողջական ՇՄԱԳ։
Նախնական բնապահպանական գնահատման ամփոփման (ՆԲԳԱ) հաշվետվության ամփոփ նկարագիր
Ա.
Նախաբան (1/2 էջ)
1.
Այս բաժինը պետք է ներառի հաշվետվության նպատակը, ՆԲԳ ուսումնասիրության խորությունը և օգտագործված հատուկ տեխնոլոգիաների կամ մեթոդների ամփոփ նկարագիրը:
Բ.
Ենթածրագրի նկարագրությունը (1/2 էջ)
2.
Այս բաժինը պետք է ներառի ենթածրագրի տեսակը և անհրաժեշտությունը, դրա տեղակայման վայրը, ծավալները և իրակացման առաջարկված ժամանակացույցը:
Գ.
Շրջակա միջավայրի նկարագրությունը (2 էջ)
3.
Այս բաժինը պետք է ներառի նյութական և էկոլոգիական ռեսուրսները, մարդկային և տնտեսական զարգացումը և կյանքի որակի արժեքը:
Դ.
Կանխատեսվող բնապահպանական ազդեցությունները և դրանց մեղմացման միջոցառումները (2-4 էջ)
1.
Սույն բաժինն առանձնացում է «ոչ էական ազդեցությունները» զգալի բացասական ազդեցություններից և անհրաժեշտության դեպքում քննարկում համապատասխան մեղմացման միջոցառումները։
Ե.
Ինստիտուցիոնալ պահանջները և բնապահպանական դիտանցման պլանը (1 էջ)
5.


Այս բաժինը պետք է նկարագրի այն ազդեցությունները, որոնք պետք է մեղմացնել, և մեղմացման միջոցառումների իրականացման գործողությունները, ներառյալ դրանց իրականացման ձևը, ժամանակը և տեղը:
 Բնապահպանական դիտանցման պլանը պետք է նկարագրի այն ազդեցությունները, որոնք պետք է դիտանցել, ինչպես նաև դիտանցման միջոցառումների իրականացման ժամանակը, տեղը և իրականացնող մարմինը:
Զ.
Հանրային խորհրդակցություն և տեղեկատվության հրապարակում
6.
Այս բաժինը պետք է նկարագրի ենթածրագրի նախագծում հասարակությանը ներգրավելու համար իրականացված գործընթացը, ամփոփի շահառուներից, տեղական պաշտոնյաներից, համայնքի ղեկավարներից, ՀԿ-ներից և այլնից ստացված հիմնական դիտողությունները և նկարագրի այդ դիտողություններին անդրադառնալու ձևը, թվարկի հանրային ներգրավման գործընթացի հիմնական տվյալները (օրինակ՝ ժամկետները, հաճախումը, հանրային հանդիպումների թեմաները), թվարկի հաշվետվությունները և ենթածրագրին առնչվող այլ փաստաթղթերը ստացողներին, նկարագրի հանրային մասնակցության մասով համապատասխանությունը կանոնակարգող պահանջներին և նկարագրի այլ էական նյութեր կամ գործողություններ (օրինակ՝ մամլո հաղորդագրություններ, ծանուցումներ): Այս բաժինը պետք է տրամադրի մինչ այդ պահը հրապարակված տեղեկությունների ամփոփ նկարագիրը և հետագա հրապարակումների ընթացակարգերը։
Է.
Բացահայտումներ և առաջարկություններ (1-2 էջ)
7.
Այս բաժինը պետք է ներառի նախնական ստուգման գործընթացի և հետագա մանրամասն ուսումնասիրություն կամ ՇՄԱԳ պահանջող զգալի բնապահպանական ազդեցությունների առկայության գնահատումը։ Եթե հետագա մանրամասն ուսումնասիրության անհրաժեշտություն չկա, ՆԲԳ–ն, որը երբեմն պետք է լրացնել հատուկ ուսումնասիրությամբ՝ հաշվի առնելով սահմանափակ, բայց զգալի ազդեցությունները, դառնում է ենթածրագրի լրիվ ՇՄԱԳ, և հետագա ՇՄԱԳ չի պահանջվում։ Եթե պահանջվում է հետագա լրացուցիչ ուսումնասիրություն, այս բաժինը պետք է ներառի պահանջվող հետագա ՇՄԱԳ–ի ամփոփ Տեխնիկական առաջադրանքը (ՏԱ), ներառյալ աշխատանքային հաձնարարությունների, պահանջվող մասնագիտական հմտությունների և ժամանակի և հաշվարկային արժեքի մոտավոր նկարագրությունները։ ԱԶԲ–ի Բնապահպանական ուղեցույցները տարբեր ենթածրագրերի ՏԱ–երի մշակման ուղեցույց է ծառայում։
Ը.
Եզրակացություն (1 էջ)
8.
Այս բաժինը պետք է քննարկի ՆԲԳ–ի արդյունքները և լրացուցիչ ուսումնասիրության կամ ՇՄԱԳ–ի հիմնավորումները, եթե այդպիսիք պահանջվում են։ Եթե ենթածրագրի համար բավարար է ՆԲԳ–ն կամ հատուկ ուսումնասիրության հետ համակցված ՆԲԳ–ն, ապա ՆԲԳ–ն առաջարկված ինստիտուցիոնալ և դիտանցման ծրագրի հետ դառնում է ամբողջական ՇՄԱԳ։
Բնապահպանական գնահատման խորհրդատվական ծառայությունների տեխնիկական առաջադրանքի ամփոփ նկարագիրը
Ա.
Նպատակները
1.
Ծառայությունների նպատակն է. ա) իրականացնել առաջարկված ենթածրագրի շրջակա միջավայրի վրա ազդեցության գնահատում (ՇՄԱԳ)/Նախնական բնապահպանական գնահատում (ՆԲԳ)՝ որոշելու համար նյութական, բնապահպանական, էկոլոգիական, սոցիալական, մշակութային և տնտեսական ռեսուրսների վրա պոտենցիալ բնապահպանական ազդեցությունները և բ) մշակել ՇՄԱԳ/ՆԲԳ հաշվետվություն՝ բնապահպանական կառավարման պլանի հետ մեկտեղ։ ՇՄԱԳ ուսումնասիրության տևողությունը 5 ամիս է, իսկ ՆԲԳ–ինը՝ 3 ամիս։
Բ.
Աշխատանքի ոլորտը
2.
Խորհրդատուի աշխատանքի ոլորտը ներառում է հետևյալ առաջադրանքները.
(i) ուսումնասիրել կառավարության հիմնական կանոնակարգերը և դոնորների ուղեցույցները, որոնք կարգավորում են ճանապարհային ենթածրագրերի բնապահպանական ազդեցությունների գնահատումը և կառավարումը,
(ii) ենթածրագրի շրջանակներում իրականացվելիք բնապահպանական ուսումնասիրությունների համար մշակել նախնական փաստաթուղթ,
(iii) ձեռնարկել ՇՄԱԳ/ՆԲԳ ուսումնասիրություններ՝ գնահատելու համար ենթածրագրի ուղղակի և անուղղակի բնապահպանական ազդեցությունները, ինչպիսիք են. ա) էկոլոգիական ազդեցությունները (վայրի կենդանական և բուսական աշխարհ), բ) հողի էրոզիա և անապատացում, գ) ջրաճահճային բնակմիջավայրերի պահպանություն, դ) քարհանքերի ազդեցություն, ե) շինարարական հրապարակների ազդեցություն տեղի շրջակա միջավայրի վրա (բնական և սոցիալական), զ) երթևեկության անվտանգության միջոցառումներ, է) խոշոր հնագիտական արժեք ներկայացնող վայրեր և ը) վտանգավոր կամ թունավոր քիմիկատների պոտենցիալ արտանետում և ենթածրագրի համար պատասխան գործողությունների պատշաճ պլան, 

(iv) ԱԶԲ–ի Բնապահպանական քաղաքականությանը (2002թ.) և դրան առնչվող Բնապահպանական գնահատման ուղեցույցներին (2003թ.), ինչպես նաև ԱԶԲ–ի Հանրային հաղորդակցության քաղաքականությանը (2005թ.) համապատասխան մշակել ՇՄԱԳ/ՆԲԳ հաշվետվություն և դրա ամփոփումը,
(v) ՇՄԱԳ/ՆԲԳ ուսումնասիրությունը պետք է անդրադառնա ենթածրագրի բոլոր պոտենցիալ ուղղակի և անուղղակի բնապահպանական ազդեցություններին։ Բնապահպանական ազդեցության գնահատումը պետք է ներկայացվի ենթածրագրի փուլերի հաջորդականությամբ՝ նախքան շինարարությունը, շինարարության ժամանակ և շահագործման ժամանակ։ Սույն ՇՄԱԳ/ՆԲԳ հաշվետվությունը պետք է ներառի մանրամասն բնապահպանական կառավարման պլան, որը պետք է ներառվի մրցութային փաստաթղթի մեջ։ Պետք է նաև վերլուծել շինարարության և շահագործման ժամանակ հավանական ազդեցությունները և առաջարկել համապատասխան մեղմացման միջոցառումներ,
(vi) Իրականացնել պաշտոնական հանրային խորհրդակցություններ տուժած անձանց հետ (երկու խորհրդակցություն ՇՄԱԳ–ի և ևս մեկը՝ ՆԲԳ–ի համար)։ Առաջին խորհրդակցությունը նպատակ է հետապնդում տեղեկանալու տուժած անձանց բնապահպանական մտահոգությունների մասին, իսկ վերջինը՝ նրանց տեղեկացնելու գնահատման արդյունքների և առաջարկված մեղմացման միջոցառումների մասին։ Խորհրդակցության ժամանակը, տեղը, դրանց մասնակցած անձանց ցուցակը և խորհրդակցության թեման պետք է կանոնավոր կերպով գրանցվի և կցվի ՇՄԱԳ/ՆԲԳ հաշվետվությանը որպես հավելված,
(vii) ՇՄԱԳ նախագծի և ՇՄԱԳ հաշվետվությունների ամփոփաթերթիկի մասին ԱԶԲ–ից, MPW–ից, ՀԿ–ներից, քաղաքացիական հասարակությունից և այլ շահառուներից ստանալ և ներառել դիտողություններ։ Ավարտին հասցնել հաշվետվությունը՝ ներառելով բոլոր շահառուների դիտողությունները և
(viii)  ներկայացնել հաշվետվությունները ԲՆ–ին և ցուցադրել պրեզենտացիա ԲՆ–ի կողմից պահանջված կարգով՝ բնապահպանական ազդեցությունների պահանջներին համապատասխանության հավաստագիր կամ դրան համարժեք փաստաթուղթ ձեռք բերելու համար։
Գ.
Կազմակերպումը և կադրային ապահովումը
3.
Ծառայություններն ակնկալվում է մատուցել մեկ միջազգային և մեկ տեղական խորհրդատուից բաղկացած թիմի կողմից։ 

4.
Միջազգային բնապահպանը պետք է ունենա առնվազն 15 տարվա փորձ, ծանոթ լինի բնապահպանական կառավարման բոլոր հայեցակետերի հետ և զգալի փորձ ունենա ենթածրագրերի բնապահպանական կառավարման և դիտանցման, ինչպես նաև շինարարական ենթածրագրերի բնապահպանական գնահատման և/կամ բնապահպանական ազդեցությունների մեղմացման միջոցառումների իրականացման մեջ։ Նա պետք է նաև ունենա տարբեր մասնագիտություններով փորձագետների թիմերում աշխատելու և խորհրդատուների տեղական թիմ ղեկավարելու փորձ։ Նախընտրությունը պետք է տալ բնապահպանության, բնապահպանական ճարտարագիտության կամ բնապահպանական կառավարման բնագավառներում բարձրագույն կրթություն ունեցող թեկնածուներին։ 
5.
Տեղական մասնագետները պետք է առնվազն ունենան բարձրագույն կրթություն բնապահպանության, բնապահպանական ճարտարագիտության, երկրաբանության, հիդրոլոգիայի, կենսաբանության կամ դրանց առնչվող մեկ այլ բնագավառում՝ ենթածրագրերի բնապահպանական կառավարման և դիտանցման, բնապահպանական գնահատման և/կամ բնապահպանական ազդեցությունների մեղմացման միջոցառումների նախագծման և իրականացման բնագավառներում զգալի փորձով։
Դ.
Բյուջեն
6.
Յուրաքանչյուր ՆԲԳ և ՇՄԱԳ մշակման հաշվարկային արժեքը բերված է համապատասխանաբար Աղյուսակ 1–ում և Աղյուսակ 2–ում։ Այս ուսումնասիրությունների համար առաջարկվում է միջազգային և տեղական մասնագետների թիմ։ Կառավարության կողմից ֆինանսավորվող ենթածրագրերի համար բնապահպանական գնահատման թիմն ընդհանրապես ներառում է բնապահպան, երկրաբան և կենսաբան։ 

Աղյուսակ 1. Յուրաքանչյուր ենթածրագրի ՆԲԳ մշակման հաշվարկային արժեքը
	Անվանումը
	Միավոր
	Քանակը
	Միավորի արժեքը, ԱՄՆ դոլար
	Ընդհանուրը

	Միջազգային բնապահպան
	անձ/ամիս
	3
	25,000
	75,000

	Տեղական բնապահպան
	անձ/ամիս
	3
	3,500
	10,500

	Ցամաքային փոխադրումներ
	Ամիսներ
	3
	1,250
	3,750

	Տվյալների հավաքագրում, ընտրանքային վերլուծություն
	միանվագ գումար
	1
	4,000
	4,000

	Հաղորդակցություն
	Ամիսներ
	3
	500
	1,500

	Հաշվետվությունների կազմում և բաժանում
	միանվագ գումար
	1
	2,000
	2,000

	Հանրային խորհրդակցություններ
	միանվագ գումար
	1
	2,000
	2,000

	Ընդհանուրը
	
	
	
	98,750


Աղյուսակ 1. Յուրաքանչյուր ենթածրագրի ՇՄԱԳ մշակման հաշվարկային արժեքը
	Անվանումը
	Միավոր
	Քանակը
	Միավորի արժեքը, ԱՄՆ դոլար
	Ընդհանուրը

	Միջազգային բնապահպան
	անձ/ամիս
	4
	25,000
	100,000

	Տեղական բնապահպան
	անձ/ամիս
	4
	3,500
	14,000

	Տեղական հիդրոլոգ
	անձ/ամիս
	2
	3,500
	7,000

	Տեղական երկրաբան
	անձ/ամիս
	2
	3,500
	7,000

	Տեղական կենսաբան
	անձ/ամիս
	2
	3,500
	7,000

	Ցամաքային փոխադրումներ
	Ամիսներ
	5
	1,250
	6,250

	Հաղորդակցություն
	Ամիսներ
	5
	500
	2,500

	Տվյալների հավաքագրում, ընտրանքային վերլուծություն
	միանվագ գումար
	1
	7,000
	7,000

	Հաշվետվությունների կազմում և բաժանում
	միանվագ գումար
	1
	2,000
	2,000

	Հանրային խորհրդակցություններ
	միանվագ գումար
	2
	2,000
	4,000

	Ընդհանուրը
	 
	 
	 
	156,750


Ե.
Վերահսկողություն
7.
Թիմը պետք է աշխատի ԾՄԿԳ/Հայավտոճանի հետ համատեղ՝ ԾՄԿԳ/Հայավտոճանի՝ ենթածրագրի գծով տնօրենի ենթակայության ներքո:
Զ.
Արդյունքները
8.
Թիմի արդյունքները պետք է ներառեն. ա) աշխատանքների նախապատրաստման հաշվետվություն որն ուսումնասիրում է առկա բնապահպանական հաշվետվությունները և իրականացնում առաջարկված ենթածրագրով պայմանավորված ազդեցությունների նախնական գնահատում, բ) միջանկյալ հաշվետվություն, գ) վերջական հաշվետվության նախագիծ, որը պարունակում է ենթածրագրի շրջակա միջավայրի, տարբեր այլընտրանքային տարբերակների դեպքում ակնկալվող բնապահպանական ազդեցությունների և առաջարկված բնապահպանական կառավարման, դիտանցման և մեղմացման պլանների նկարագրություն և դ) ԱԶԲ–ի և այլ շահառուների դիտողությունները ներառող վերջնական հաշվետվություն։











